
46. zenbakia
2016ko 
urtarrilaren 28tik 
otsailaren 3ra arte

Hezkuntza
gehigarri berezia

Euskal Harriaren ABDak 
euskarazko film kolektiboa 
martitzenean egongo da ikusgai 
Algortan; Egizuk antolatuta. 17

Anodino Teatro taldeak Zerura 
eroria obraren aurre-estreinaldia 
egingo du zapatuan, hilak 30, 
Sopelako Kurtzio kultur etxean. 19

Euskal Agenda prest
Gorlizko eta Plentziako udalek 
euskarazko ekitaldiz osatutako agenda 
bateratua prestatuko dute aurten.

Euskaldunen sarea handitzeko 
asmoz, egitasmoa aurkeztuko dute 
urtarrilaren 29an, Danontzat gaztetxean.

Agendak lau zutabe garrantzitsu 
hartuko ditu: soziolinguistika, kultura, 
sorkuntza, eta historia edo ondarea.  7

Kontuak 
onartuta
Sopelako Udalak aurrekontuak 
onartu ditu 2016rako; EAJk eta 
PSEk osatutako udal-gobernuak 
eta Denok Batera alderdiak 
akordioa erdietsi eta abenduko 
ohiko udalbatzan onartu 
zituzten. Horrela, urte honetarako 
adostutako zenbatekoa hau da: 
 13.952.558,26 euro.           5

herriak  SOPELA

San Blas Eguna,
otsailaren 3an

Emakumeak 
ahalduntzeko
Urtarriletik maiatzera 
bitartean, emakumeak 
ahalduntzeko ikastaroak 
eskainiko dituzte, herrietan. 7

Itxartu Taldearen krosak 
30 urte beteko ditu domekan. 
Lasterketa mistoak  adinaren 
araberako 10 kategoria dauzka.

HERRIZ HERRI  Uribe kosta

Kros 
historikoa

kirolak  GETXO

Izen-ematea doan egin daiteke Interne-
tez, Kantxa Kirol Modan eta Gaztañaga 
kirol-modan, egueneko 24:00ak arte. 
Halere, lasterketaren egunean ere au-
kera egongo da.      20

Urtero legez, Barrikan 
San Blas jaia ospatuko 
dute Andra Mari elizan eta 
Elorduy egoitzan. Koloretako 
kordelak, erroskillak eta 
egongo dira salgai.      ▸5



Herriak
Getxo

Hurrengo ordenantza fiskalen al-
daketak 2016rako behin-behinean 

onestea erabaki zuen 2015eko azke-
nengo osoko bilkuran Getxoko Udalak: 
udaleko herri-jabaria atzemateagatiko 
Tasa, Hirigintza Zerbitzuengatiko eta 
obra-lizentziagatiko tasa; eta adminis-
trazio-agiriak luzatzeagatiko Tasa. 

Era berean, Udalak espazio publi-
koen okupazioa erregulatzeko behin-
behineko ordenantza onartu zuen 
abenduan, ostalaritza eta merkatari-
tzari lotutakoak. Hala, gaur egun te-
rrazak eta barrak instalatzeko inda-
rrean dagoen ordenantza ordezkatuko 
du. Neurriak EAJ eta PSE-EEren babe-
sa jaso zuen. GUK-k kontra bozkatu 
zuen, eta PP, EH Bildu eta Ciudadanos 
abstenitu egin ziren. GUKen arabera, 
prozesua «desleiala» izan da. Azaldu 
dutenez, baimenak eta lizentziak ema-
terako orduan, auzokideen parte-har-
tzea baimentzea eskatu zioten EAJri, 
eta hasierako oniritzia eman ostean, 
proposamena zirriborrotik kendu dute-
la salatu dute GUKekoek. 

Hainbat ordenantza 
fiskal moldatzea 
onartu du Udalak

URA Uraren Euskal Agentziak 
uriolei aurre egiteko lanak 
hasi berri ditu Faduran, La-
rrañazubi eta Salsidu arte-

ko Gobela ibaiaren tartean, hain zu-
zen ere. Lanok amaitzeko 12 hilabete 
beharko dituzte. Lehenengo hilabe-
teetan, Fadura kiroldegiko bidea al-
datu eta behin-behineko pasabide bat 
ipiniko dute, frontoietara sartzeko zu-
bia eraitsi eta berria eraikiko baitute. 
Obrak egiteko 2,6 milioi euroko aurre-
kontua dago. Errekaganeko eta Fadu-
rako lanak burutu ostean, 100 urteko 
itzultze aldiko ur-goraldien ur-laminak 
hartuko duen maila nabarmen jaitsiko 
dela iragarri dute. Gobelan lanok egin 
baino lehenagoko egoeragaz alderatu-
ta, ur-laminak 1,44 metro behera egin-
go du gutxien jaisten den eremuetan; 

gehien jaisten den horietan, berriz, 2,28 
metro egingo du behera, URAko ardu-
radunen arabera. «Ondorioz, herrigu-
neko eremu zabalak ur-goraldi horieta-
tik kanpo geldituko dira».

Hurrengo hilabeteotako obrek 
hainbat kirol ekipamendu eta aparka-

lekuri eragingo diete. Baina dabordu-
ko, lehenengo eragina izan dute lanok 
zirkulazioan eta Getxo futbol-taldea-
ren zelaiko eta kiroldegiko frontoieta-
ko aparkalekuetan. Halaber, padeleko 
kanpoko hiru zelai ezin izango direla 
erabili aurreikusi dute. 

Uholdeetatik babesteko 
obrak, Fadura inguruan
Gobela ibaiaren emaria 
kontrolatzeko lanak hasi 
dituzte, kiroldegiaren 
inguruan. Obrek eragina 
izango dute zirkulazioan.

Frontoietara sartzeko zubia eraitsi eta berria eraikiko dute. 

Getxoko Udalak eta URA Uraren 
Euskal Agentziak Algortako Zubi-

lleta inguruan Ortu Ludikoak egiteko 
baimena onartzeko orduan, «irregular-
tasunak egon» direla uste du GUK-k. 
Bertoko zuhaitzak kendu eta tonaka si-
maur pilatu ondoren, lursailaren maila 
«moldatu» izana salatu du. «Garrantzi-
tsua da ohartaraztea kutsadura-pilake-
ta horiek eragina dutela URAk akuife-
roak kontaminatzeko arrisku handiko 

eremu gisa izendatutako tokian», azal-
du dute GUK taldeko kideek. 

Hori dela eta, URAk emandako bai-
men horretan ustezko «irregulartasun» 
bat jazo dela uste dute GUK taldeko zi-
negotziek, eta ez zutela kontuan hartu  
jabari publiko hidraulikoko erregela-
menduaren azken aldaketa eta baime-
na sinatu baino hilabete batzuk lehe-
nago indarrean zegoen lurralde-plan 
autonomikoa. 

Irregulartasunak salatu dituzte 
Zubilletako Ortu Ludikoetan

Ortuak egin ahal izateko moldatu dute Zubilletako eremu handi bat. 

Erabakitzeko eskubidearen 
trenak bagoi soziala behar 
du, bagoi instituzionalaz 
gain», esan zigun Juan 

Jose Ibarretxe lehendakariak ur-
tarrilaren 19an lepo betetako An-
dres Isasi aretoan; areago, onar-
tu zuen bagoi soziala falta izan 
zitzaiola karguan zegoenean gi-
datu zuen erabakitzearen aldeko 
saioari.

Etxera itzuli nintzenean, ai-
patu kontzeptuaren larregizko 
lausotasuna gogotan, aurkitu 
nintzen Enbata.info astekari jaso 
berrian gaiari zetozkiola iruditu 
zitzaizkidan Txetx Etcheverry-
ren adierazpen batzuekin: la-
bur esanda, abertzaleen jardu-
na ezin dela identitate premiei 
erantzutera mugatu, hauek oso 
garrantzitsuak izanda ere, eta 
erantzun zehatzak eman behar 
dizkiela jendeak egunero paira-
tzen dituen krisi eta arazoei, hala 
nola, lana, osasuna, etxebizitza, 
garraioa, bizi baldintzak edota 
ingurugiroaren krisi eta arazoei. 
Horra hor, pentsatu nuen, bagoi 
sozialaren egitekoa: aipatu diren 
arazo eta krisiei erantzunak era-
tu ahala, identitate eta erabaki-
tzeko eskubide hutsetik harago-
ko identitatea eta erabakimena 
eraikitzea. 

Horrelako bagoi sozialak tra-
ba egiten die teorian erabakitzeko 
eskubidea aldezten duten kudea-
tzaile politiko askori. Hori eman 
du aditzera, esaterako, Urkullu 
lehendakariak bere «alarma» era-
kutsi duenean «ardurarik gabeko 
mugimendu sozialak» Katalu-
niako prozesuan izaten ari diren 
eraginagatik: utikan demokrazia 
parte-hartzailea!, ulertzen zaio 
ardurarik gabeko botere ekono-
mikoen tiraniaz inoiz alarmarik 
erakutsi ez duen agintariari.

Bagoi sozialak, ordea, institu-
zioen esaneko segizio baino, pro-
zesua azkartzeko bultza egiten 
duen lokomotorra behar du izan. 
Bere ikuspegiarekin, exijentzie-
kin, indarrarekin. 

Bagoi 
instituzionala, 
bagoi soziala

German
kortabarria igartua

Ez da giro	

Erandio

Otsailaren 15ean izango da Oier 
Torre eta Imanol Eguskiza gaz-

te erandioztarren epaiketa, Kalezu-
lo gaztetxea dela-eta. Atzeratu den 
auziaz, desadostasun argiak dituzte 
Erandioko indar politikoek. Ganemos 
Erandio-k eta EH Bilduk gazteekiko 
elkartasuna erakutsi eta «gaztetxeak 
egin duen lanari eta kultura-proiek-
tuari esker ona» agertu diote. Era be-
rean, Udalari «gazteek eurek autoku-
deatutako proiektu parte-hartzaile 
denei errespetua eskatu diote». EAJ, 
PSE-EE eta PP ez daude ados.

EAJren ikuspegia
Jeltzaleak «gazte aisialdi arduratsu 

eta osasungarriaren alde» agertu dira, 
eta gaztetxeagaz «lan egin, adostu eta 
errazteko» prest agertu dira. Gazteria 
zinegotziak Lonjagune programaren 
berri eman zien gazteei. Halere, aisial-
di-eskaintzak «eskubide eta betebeha-
rren menpe» egon behar duela uste 
dute, eta Kalezulok «lizentziarik ez» 
duela eta segurtasun- eta insonoriza-
zio-baldintzak ez dituela betetzen dio-
te. Gogoratu dutenez, lokalak «hain-
bat auzokideren salaketak» jaso ditu 
–azkena, Sonora diskotekaren enpre-
sak egina–, eta Udalean zein Ararte-
koan espediente bana irekita dauka. 
Auziak udal ikerketagaz «loturarik ez» 
duela adierazi dute. 

Udalerriko kirol-instalazioei izen 
ofiziala ipintzeko egitasmoa abia-

tu du Erandioko Udalak. Ekimen hori 
herritarren partaidetza-prozesu bate-
gaz egin gura du Udal Gobernuak. Hor-
taz, edozein pertsonak aukera izango 
du nahi beste proposamen egiteko, 
honako instalazioen izena finkatzeko: 
Astrabuduko eta Arteagako futbol-ze-
laiak, Altzagako eta Astrabuduko ki-
roldegiak, eta Lutxanako arraun-pabi-
loia. Horretarako, posta elektronikoz 
zein Erandioko Udalak Facebook-en 
duen kontuan egin daitezke irado-
kizunak, beti ere otsailaren 5a baino 
lehen. Jasotako proposamenak dago-
kion udal batzordera bideratuko di-

tuzte: Osasun Publikoa, Kontsumoa, 
Berdintasuna, Emakumea eta Kirolak 
Informazio Batzordera, alegia. Bertan 
erabakiko dute proposamenik egokie-
na, kirol-instalazio bakoitzarentzat. 

proposamenak: Facebook.com/erandiokoudala
 partaidetza@erandioko-udala.net

Alderdi politikoak bananduta, 
Kalezulo gaztetxearen aferan

Kirol-zentroak birbataiatuko 
dituzte herritarrek eta Udalak

Daborduko gazte erandioztarrek 
izena eman dezakete 49 ikasta-
ro, tailer eta ekimenetan parte 

hartzeko. Inskripzioagaz batera, 3 eta 
250 euro bitartean ordaindu beharko 
dituzte, ikastaroaren arabera. Izen-e-
matea ixtear dituzten saioak hona-
koak dira: pilates eta zumba, hilaren 
29an; eta inteligentzia emozionalaren 
tailerra, mintza-praktika ingelesez, 
eta ur-sorospena, otsailaren 5ean. Az-
ken ikastaro hori egin ahal izateko, 
interesdunek aurretik lehenengo so-
rospenen diploma indarrean izan eta 
proba fisikoa egin beharko dute: 200 
metro igeri egin lau minutu erabiliz 
gehienez, eta 25 metro urpean igeri 
egin. Klaseak otsailaren 16tik martxoa-
ren 20ra izango dira; martitzen eta ba-
rikuetan teorikoak, eta zapatuetan, 
berriz, praktikoak. 
info+: 946025891 / gazteinfo@erandioko-udala.net

Ikastaro-eskaintza zabala dute 
aukeran gazte erandioztarrek
Abendura bitartean 50 bat ikastaro eta ekimen antolatu 
ditu Erandioko Udal Gazteria Sailak. Tailer gehienetan,  
15 eta 35 urte bitarteko neska-mutilek parte har dezakete.

Erandioko udal liburutegiak iazko 
aldizkariak auzotarren esku uzten 

dabil, ohi legez. Liburuzainak azaldu 
duenez, interesatuak bertatik pasa eta 
gustukoak aukeratu, besterik ez du 
egin behar iazko aldizkariak lortze-
ko. Udal liburutegia Altzagako Jesus 
Aranburu kaleko 6. zenbakian dago. 
Bitartean, literatura-zentroak Negu-
ko Gida dauka irakurgai Altzagan eta 
Astrabuduan. Gidan, liburuzainek go-
mendatutako 60 libururen erreferen-
tziak topa daitezke. Denak daude udal 
liburutegian, eskura. 

Udal Liburutegia 
aldizkari zaharrak 
banatzen dabil

Sorospen ikastaroan izena emateko, 150 eurokoa da preziorik merkeena. MR. THEKLAN

© ERANDIOKO UDALA

© ERANDIOKO UDALA

Alderdi ia guztiek bat eginda, PP izan ezik, Erandio etxe-kaleratze-
rik gabeko herri izendatzekotan dira urtarrileko udal plenoan, 
ETXE-KALERATZEAK STOP ekimenarekin bat eginda. Poztu nau, bai, 
gure herrian kaleratzerik ez onartze horrek, eta Kalezulo gaztetxearen-

tzat ere aplikagarri izan behar luke. Eraikin abandonatu bat okupatu, txukun-
du eta lan pilo bat eginez, bizitasuna eman diote guneari eta herriari. Espazioen 
beharra nabarmentzeaz gain, euren buruaren jabe direla eta autogestionatzeko 
gai direla erakutsi dute gazteek. Orain, kaleratzeari stop esan, eta gune hori inte-
res publikokotzat hartzea litzateke bidea.  

Saltsan	 Amaia arriaga Lejarraga
Herri-langilea

Erandion, etxe-kaleratzerik ez

Bazkide eta HIRUKAlagunak, ADI! 
21. orrian mezu 
garrantzitsua dugu 
zuentzat... 

Otsailaren 20an eta 21ean, euskara-
ren eta bere erabileraren inguruan 

ikertzeko eta berba egiteko komunita-
te-ekintza egingo du Herrigune egitas-
moak. «Euskaraz edota euskaragaz el-
karbizitzeko erronkari denon artean 
heldu gura diogu gune ireki honetan. 
Horregatik gura dugu zu zeu etortzea; 
garrantzitsua da sentsibilitate ezberdi-
neko lagunak elkartzea», azaldu dute 
antolatzaileek. Horrenbestez, iazko 
gune irekian gogoeta «majoa» egin eta 
gero, oraingoan ekintzarako propo-
samenei heldu eta horiek bideratzea 
izango da ekimen honen helburua.

Aipatutako zapatuan, otsailak 20, 
Ondiztorre eraikinean elkartuko dira 

eztabaida-saioa egiteko asmoz. Do-
mekan, ostera, karpa ipiniko dute 
Boulevarden, komunitate-ekintzara 
bideratutako bilgune-irekia egiteko. 
Jarduerak elebidunak izango dira. 

Herriguneko arduradunek adiera-
zi dutenez, aldez aurretik izena eman 
beharra dago, Eventbrite Internet 
webgunearen bitartez; azken eguna 
otsailaren 18a izango da. Bestalde, 
eguen honetan, urtarrilak 28, euskara-
ren erabilerari buruzko gune irekiaren 
aurkezpen publikoa egingo dute; hi-
tzordua 19:00etatik 19:30era ipini dute 
Laboragunea (Iturriondo, 10; 2. esku-
ma) izeneko lekuan. 

info+: herrigune.org

Euskararen erabilerari buruz 
hausnartuko du Herrigunek

Leioa

Gaztelueta auziko aurreko iza-
pideak amaitutzat jo dituzte 
hainbat iturrik, «sexu-abusu» 

salaketa aurkeztu zuen ikasle ohia-
ri urtarrilaren 19an egin zioten azter-
ketaren ostean. Hala ere, Leticia de 
la Hoz mutilaren abokatuak zehaztu 
duenez, auzia daroan Getxoko epai-
tegiko magistratuak iragarri behar du 
perituek probak egiten amaitu duten 
ala ez; ondoren, erabaki beharko du 
ustezko erasotzailea, ikastetxe erlijio-
soko irakasle ohia, juzgatuko duen. 
Mutilak 12 urte zituenean izan omen zi-
ren gertaerak; gaur egun, 19 urte dauz-
ka. Hasieran aipatutako azterketa ho-
rietan, gazteak «tratu umiliagarria» 
jasan zuela salatu du De la Hozek. 

Hiru egunez luzatu zen azterke-
ten atal psiko-soziala. Lehenengo 
egunean, hainbat psikologok egin zi-
tuzten analisiak; 09:30etik 13:30era 
luzatu zen saioa. Bigarren eta hiru-
garren egunetan, ostera, auzi-mediku 
bik egin zituzten probak. Abokatuak 
berak nabarmendu du denak ema-
kumeak zirela. De la Hozen arabera, 
«azken saio bi horietan, tratua ez zela 

egokia izan sentitu du nire bezeroak, 
bai erantzun behar izan dituen galde-
rengatik, bai profesionalen jarreraga-
tik. Errespetu falta izugarria izan da». 

Lekukotzak
Adituen proben aurretik, hainbat la-
gun joan behar izan dira Getxoko Jus-
tizia Jauregira, epailearen aurrean de-
klaratzera. 2015eko uztailaren 29an, 
salaketa aurkeztu zuen gaztea eta us-
tezko erasotzailea egon ziren magis-
tratuaren aurrean. Urriaren 30ean, 
berriz, epaileak lekukotza hartu zien 
noizbait gaztea artatu duten lau medi-
kuri, ustezko delituak jazo ziren urtee-
tan (2008 eta 2011 artean) Gazteluetako 
zuzendaria zenari eta ikasle berak su-
fritu zuen bullying-auzia ikertu zuen 
Hezkuntza Saileko inspektoreari. Az-
kenik, azaroaren 11n, ikasle ohiaren 
gurasoak, defentsaren peritu bat, mu-
tilari eskola eman zioten irakasle bi 
eta Imanol Goyarrola Gazteluetako 
gaur egungo zuzendaria (ustezko ger-
taeren unean, zuzendariordea eta gaz-
tearen irakaslea zen) hartu zituen ma-
gistratuak. 

Perituek «umiliatu» 
egin zutela salatu du 
Gazteluetako mutilak 
Auzi-azterketak egin zizkioten hainbat adituren «tratua 
ez zen egokia izan», Leticia de la Hoz abokatuak dioenez. 
Epaiketa egongo den ala ez erabaki behar dute oraindino. 

Gaztelueta ikastetxean, mutilaren irakasleetako bat izan zen ustezko erasotzailea.

Egitaraua
Urtarrilak 28, eguena
19:00-19:30 Euskararen erabileraren 
gaineko gune irekiaren aurkezpena, 
Laboragunean (Iturriondo, 10-2. eskuina).

Otsailak 20, zapatua
11:00-18:00 Ekintzarako gogoeta eta 
eztabaida, Ondiztorre eraikinean.

Otsailak 21, domeka
11:00-14:00 Komunitate-ekintzara 
bideratutako bilgune irekia, Boulevarden 
ipiniko duten karpan.

Otsailaren 5era arte izango da ikas-
tetxeetako 2016-2017 ikasturtera-

ko aurre-matrikulazioko garaia; sasoi 
horretan gurasoek egin behar dituz-
ten gestioak errazteko asmoz, Uda-
lak errolda-agiriak bidali dizkie 2 eta 
3 urteko ume leioaztarrei; denera 649 
sendiri. Ekintza horregaz, gurasoei 
erraztasunak eman gura dizkiete agin-
tari leioaztarrek. «Urtero, hainbat gu-
rasok bulego-orduetan etorri behar 
dute udaletxera agiri hori eskuratze-
ko. Gestioa erraztea du helburu ekin-
tza horrek», azaldu dutenez. Bestalde, 
Udalaren Euskara Zerbitzuak D bita-
mina izeneko kanpainaren bidalketa 
ere egiten hasi da. 

Aurre-matrikulazioko 
izapideak erraztu gura 
dizkie gurasoei Udalak 

Berangoztarrek kaleak hartuko di-
tuzte otsailaren 6an, zapatuan. 

Arrastian, pelikula ezagunetako per-
tsonaiez mozorrotuta kalejira egingo 
dute Berangoeta kultur etxetik abiatu-
ta, 18:00etatik aurrera. Ondoren, txoko-
late-jana eta disko-festa izango dituzte. 
Hilaren 13an, berriz, etxeko txikienek 
Inauterietako jaia izango dute aukeran 
Berango-Merana eskolako gimnasioan, 
21:00etatik aurrera; musika, jatekoak 
eta simulagailuak egongo dira, besteak 
beste. Horretarako, aldez aurretik ize-
na eman beharra dago, kultur etxean, 
otsailaren 5a baino lehenago. 

Aratusteak, pelikuletan 
oinarrituta, otsailaren 
6an eta 13an

Lemoizko Udalak eta bertoko osta-
lariek Inauteri-jaia antolatu dute 

otsailaren 13rako, zapatua. Festak goi-
zean hasi eta iluntzera arte iraungo 
duela jakinarazi dute antolatzaileek. 
Hala, Armintzako frontoira bertara-
tzen diren guztiek gozatu ahal izango 
dute  disko-festagaz sortuko den giro 
«dibertigarriagaz», 19:00etatik aurre-
ra. Halaber, mozorro-lehiaketa egingo 
dute, eta parte hartu gura duten guz-
tiek udalerriko tabernetatik pasatu 
beharko dute epaileek mozorroa pun-
tuatu ahal izateko. 

info+: www.lemoiz.eu

Inauteri-jaia antolatu 
dute otsailaren 13rako 
Armintzako frontoian

Berango Lemoiz

Urtero legez, otsailaren 3an, eguaz-
tena, San Blas jaiegun tradizionala 

ospatuko dute Barrikan. Hori horrela, 
egitarau polita prestatu dute egun ho-
rretarako: goizean, ohiko meza nagusia 
izango da Andra Mari elizan (Elexalde), 
11:00etan. Horren ostean, hamaiketa-
koaren txanda izango da, trikiti-doi-
nuak lagun. Arrastian, berriz, trikiti, 
karamelu eta pastelen  txanda helduko 
da, Elorduy Egoitzan, 17:30etik aurrera. 
Halaber, egun osoan San Blas hariak 
eta erroskillak erosteko aukera egongo 
da elizarako bidean egongo diren pos-
tutxoetan. Izan ere, egun horretan ohi-

koa da elizetara hurbiltzea bedeinka-
tutako opilak eta koloretako kordelak 
erostera. Ohituren arabera, kordelek 
eztarria babesten dute neguko hotzetik 
eta katarro edo hotzeritik. 

Otsailaren 3an, San Blas eguna 
ospatuko dute barrikoztarrek

Barrika

Sopela

Sopelak badauzka aurrekon-
tuak 2016. urterako. Izan ere, 
EAJk eta PSEk osatutako udal-
gobernuak eta Denok Bate-

ra alderdiak akordioa erdietsi, eta 
abenduko ohiko Udalbatzan onar-
tu zituzten urte honetarako kontuak: 
13.952.558,26 euro. Hala, aurten, diru-
sarrerak %5,21 igotzea aurreikusten 
du Udalak.

Bertatik jakinarazi dutenez, era be-
rean, hainbat partidatarako igoerak 
zehaztu dituzte: ekonomiaren eta la-
naren sustapenerako, %45,29ko igoe-
ra; gazteria, aisia eta kirol alorrean 
ere, %26,18ko igoera ezarri dute; eta 

turismoan, %34,76ko igoera. Gainera, 
gizarte-ekintzarako, %8,23ko igoera 
jarri dute, eta laguntza-sorta berriak 
sortuko dituzte: txirotasun energe-
tikoa jasaten duten familiei lagun-
tzeko, eskola-materiala erosteko, eta 
udal-euskaltegian matrikulatzeko.

Aurrekontu berrietan, bestalde, 
gardentasunari begirako diru-parti-
dak izango dira, eta partaidetzarako 
web-orri bat sortzea ere aurreikusten 
dute, baita irisgarritasuna hobetzeko 
neurriak hartzea ere.

info+: www.hiruka.eus

Aurrekontuak, onartuta
2016ko aurrekontuak 
onartu ziren abenduko 
ohiko Udalbatzan, EAJ, 
PSE eta DB-TUren arteko 
akordioari esker.

Sopelako udaletxea.

Urte berriak asmo berriak ei da-
kartza, baina aurrekoakaz ere ja-

rraitzerik badago. Horregatik, Itzar-
tu elkarteak Genero-ikuspegiko 
zinema-zikloaren denboraldi berria-
ri ekin dio. Gaur bertan, urtarrilaren 
28an, La duda filma emango dute, 
ohi den legez, Kurtzio kultur etxean 
eta 18:00etatik aurrera. John Patrick 
Shanleyk zuzendu zuen filma 2008an, 
eta Meryl Streep, Philip Seymour Hoff-
man, Amy Adams eta Viola Davis dira 
protagonistak. Emanaldiaren ostean 
berbaldia egin ohi dute. Itzartuk dioe-
nez, horixe da saioaren tarterik inte-
resgarriena, hain zuzen ere, filmaren 
edukia aletzen dutenean, betiere ge-
nero-ikuspegitik. Horregatik, ikusleak 
solasaldian geratu eta parte hartzera 
gonbidatu ditu. Otsailean beste peli-
kula bi ikusi ahal izango dira ziklo ho-
rren barruan: Big eyes eta Una canción 
para Marion. 

info+: www.sopela.eus

La duda filma, 
Genero-ikuspegiko 
zinema-zikloan

Udalak, Uribe Kostako Behargin-
tzagaz elkarlanean, Lanbide Eus-

kal Enplegu Zerbitzuaren Enplegua 
Sustatzeko Tokiko Ekintzen Programa 
jarriko du martxan. Hala, Udalak udal 
lanen brigadan behar egiteko 3 peoi 
kontratatuko ditu, 3 hilabetez. Ekimen 
hori zuzenduta dago udalerrian lan-
gabezian dauden gizon-emakumeei. 
Hautaketa-prozesuan sartu ahal iza-
teko, Lanbiden izena emanda izatea 
beharrezkoa izango da, Obra Publi-
koetako Peoi Orokorra profilean, hain 
zuzen ere. Lanbideko Curriculumean 
aldaketarik egin behar izanez gero, 
Behargintzan edo Lanbideko edozein 
bulegotan egin daiteke urtarrilaren 
29a arte (egun hori barne). 

Brigadarako 3 peoi 
kontratatuko dituzte

Otsailaren 5era arte egongo da za-
balik Plentziako HLHI ikastetxean 

2016-2017 ikasturteko matrikula egiteko 
epea. Izen-emateak herri ikastetxean 
bertan egin beharrekoak dira. Eskolak 
doako garraioa eskainiko die ikastetxe-
tik kilometro bi baino urrunago bizi di-
ren plentziarrei zein barrikoztarrei. Era 
berean, nabarmendu dutenez, eskola-
ko jantokian bertan egindako bazkaria 
eskaintzen dute, neska-mutilen nutri-
zioa zaindu ahal izateko. Halaber, es-
kolaz kanpoko hainbat ekintza eskain-
tzen dituzte: liburutegia eta mediateka 
eguerdian; eta saskibaloia edo eskuba-
loia, besteak beste. 

 
info +: www.plentziaeskola.net

harremanetarako: info@plentziaeskola.net

Plentziako eskolarako 
matrikulazioa, zabalik

Plentzia

Urte berriko ajea gainditu os-
tean, tailer berriak antolatu 
eta martxan ipiniko dituzte 
otsailetik aurrera Danontzat 

gaztetxeko neska-mutilek. Hala, txa-
laparta, bertso-eskola eta tai-xi ikasta-
roak egongo dira aukeran. 

Txalaparta tailerra barikuetan izan-
go da, 18:00etatik 19:30era. Bertsotan 
trebatzeko eskolak ere egingo dituzte, 
domekaro, 19:00etan. Tai-xi eskolen 
ordutegia eta maiztasuna datozen egu-
netan ere zehaztuko dituztela iraga-
rri dute gazteek, «jende nahikoak par-

te hartu nahi izanez gero eta irakaslea 
ados badago». Tai-xia arte martzial txi-
natarra da, barne-energia garatzean oi-
narritzen dena; gorputza, adimena eta 
espiritua batera lantzen ditu. Arte mar-
tzial hori praktikatzea ona da edozein 
adinetako pertsonarentzat, eta gaur 
egun, milioika pertsonak praktikatzen 
dute mundu osoan. Ikastaro horieta-
ko batean parte hartu gura dutenek al-
dez aurretik izena eman beharko dute, 
leku-kopurua mugatua izango baita. 
Ikastaroak doakoak izango dira. 
harremanetarako: danontzatgaztetxea@gmail.com

Bertsoak, tai-xia 
eta txalaparta

Doako hiru tailer martxan ipini gura dituzte Danontzat gaztetxean, otsailetik aurrera.

Argazkietan oinarritutako testu la-
burren IV. lehiaketaren erakuske-

ta hartuko du Goñi Portalek, otsailaren 
1etik 14ra. Leioan abiatu zen ArgIHIz-
kiak erakusketa ibiltaria, eta orain 
Plentziara helduko da. Lehiaketaren 
10 argazkiak eta horietan oinarritutako 
euskarazko 20 testu labur onenak ba-
tzen ditu erakusketak. Eskualdetik 166 

testu jaso ziren, eta 138 parte-hartzaile 
uribekostarrak izan ziren. Plentziako 
Uribe Kosta BHIko 100 ikaslek 108 testu 
helarazi zituzten, eta horietako hainbat 
erakusketan agertzeko aukeratu zituen 
epaimahaiak; gainera, institutuan ber-
tan barne lehiaketa bat antolatu zuten. 
Erakusketaren ordutegia, hauxe: aste-
gunetan, 11:00-13:00, eta 16:30-20:00. 

ArgIHIzkiak Goñi Portalen, 
otsailaren 1etik 14ra bitartean

Urduliz

Datozen egun eta asteotan, 
Uribe Ospitalea Plataformak 
(UOP) eskualdeko eta ingu-
ruko hainbat udaletara joko 

du, Alfredo Espinosa Urdulizko ospita-
leak herri horietan izango duen eragi-
naz kezkatuta. Uribe Kostan, eskaerak 
aurkeztuko dituzte udalerri hauetan: 

Barrika, Berango, Getxo, Gorliz, Le-
moiz, Plentzia, Sopela eta Urduliz.

Besteak beste, Urduliz Rural-a 
eta Sopela SUSAN (Sopela-Urdulizko 
Sahiesbidea Noizko) taldeen babesa 
dauka herri-ekimenak. Horiez gaine-
ra, ospitaleak barne hartuko dituen 
hainbat herritako auzotarrek ere osa-
tzen dute UOP.

Udalei igorriko dieten idazkian ai-
tortu duten legez, «kezkatuta» daude 
osasun-zentroak izango duen eragi-
nagaz, «aurreikusi ez diren arazoak» 
ekarriko dituelakoan. Horregatik, 

udalei honako bost punturen gaineko 
informazioa eskatu diete: garraio pu-
blikoan sor daitezkeen autobus-linea 
berriak eta metro zein autobus maiz-
tasunak hobetzeko neurriak; eragin 
ekonomiko eta soziala zein balizko in-
gurumen-kalteak; trafikoaren, apar-
kalekuen eta sor daitekeen «segurta-
sun eza»-ren kudeaketa; errepideen 
eta horien mantentze-lanen kostea Al-
dundiak hartzea; eta anbulantziak.

Gaiei buruz eginda dauden azter-
keta-txostenak eskura ipintzea ere 
gura du plataformak. Halakorik egon-

go ez balitz, txosten independentea 
egitea eskatu du. Informazioaz gaine-
ra, prozesu parte-hartzaile bat bidera-
tzea aldarrikatu dute, «ahal den hei-
nean, herritarrokaz erabakiak hartu, 
eta ideiak eta ekarpenak jasotzeko».

ELAren salaketa
Barikuan, ELA sindikatuko 60 bat 
delegatuk salatu egin zuten Urduliz-
ko osasun-zentroaren «garbiketa- eta 
mantentze-zerbitzuak esku pribatue-
tan utzi» gura dituztela. Osakidetzak 
ez du horrelakorik argitu. 

Uribe Ospitalea 
Plataforma kezkatuta dago 
Urdulizko osasun-zentroak 
izango duen eraginagaz.

Udaletara, informazioaren eske



Eskualdeko emakumeak ahaldun-
tzeko eskola martxan ipini du, 
aurten ere, Uribe Kostako Zerbi-

tzu Mankomunitateak. Hori horrela, 
hainbat ikastaro antolatu dituzte dato-
zen hilabeteetarako, herri denetan. 

Plentzian, «Idazkuntza sortzai-
lea ahalduntzeko tresna gisa» ize-
neko ikastaroa egingo dute, urtarri- 
laren 28tik hasita, eguenetan, otsaila-
ren 18ra arte, 18:00etatik 20:00etara; 
izen-ematea, Goñi Portalen. 

Gorlizen, berriz, «Zinema, genero-i-
kuspegiarekin» izenekoan, zinemak 
emakumeei zelan eragiten dien aztertu-
ko dute, martxoaren 2tik apirilaren 6ra 
bitartean, 18:30etik 21:00etara; kultur 
etxean eman beharko da izena. 

Martxoaren 14an, 21ean eta apiri-
laren 11n, ostera, «Garapen pertsona-
la eta lidergoa» izeneko ikastaroa es-
kainiko dute Urdulizen, 17:00etatik 
19:00etara; izen-ematea Inola Emaku-

me Elkartean. Horretan, emakumeek 
erabakiak hartzeko orduan parte har-
tzea eta lidergo jardueretan aritzea ge-
nero-berdintasunerako, tolerantziara- 
ko eta bereizkeriarik ezerako aurrera-
pena dela ikusiko dute. Sopelako ema-
kumeek, gainera, sororitatea (ahizpata-
suna edo) landuko dute, apirilaren 11tik 
maiatzaren 2ra arteko astelehenetan, 
17:00etatik 19:00etara, «Gure sororita-
tea lantzen» tailerragaz. Itzartu Ema-
kume Taldeagaz harremanetan jarri 
beharra dago izena emateko. 

Berangon, Lemoizen eta Barrikan, 
berriz, osasuna, garapen pertsonala 
eta generoari lotutako ikastaroak egin-
go dituzte. Berangon, «Nola bizi dugun 
emakumeok gure sexualitatea» izen-
burupeko tailerra egingo dute, otsaila-
ren 4tik 25era bitarteko eguen denetan. 
Emakume Elkartean da izen- ematea. 
Egun horietan, besteak beste, auto-be-
rreziketa afektibo sexuala jasoko dute 

parte-hartzaileek, 18:00etatik 20:00eta-
ra. Lemoizen, «Emakumea izan eta 
era positiboan zahartu» tailerra izan-
go dute, otsailaren 29tik martxoaren 
21era arteko astelehenetan, 17:00etatik 
19:00etara. Azkenik, Barrikan «Gure 

emakume sendalariak eta euren senda-
bideak» izeneko ikastaroa egingo dute, 
apirilaren 6, 13, 20 eta 27an, 16:30etik 
18:30era. Ikastaro guztiak gaztelaniaz 
izango dira, eta doan.  

info+: www.uribekosta.org

Uribe Kosta

Plentzia eta Gorliz

Eskualdeko emakumeak ahalduntzeko eskola

Gorlizko eta Plentziako udalek 
askotan antolatu izan dituz-
te ekintzak elkarren artean, 
herri bien arteko hartu-ema-

na eta lotura handia delako. Halaber, 
udalerri bietako egoera soziolinguis-
tikoa ere oso antzekoa da, eta ugari 
dira herri batetik bestera doazen he-
rritarrak. Bada, aurten Euskara Agen-
da bateratu bat abian jartzea adostu 
dute udal biek, Uribe Kostako Zerbitzu 
Mankomunitateko euskara zerbitzua-
ren bitartez. Azaldu dutenez, agenda 
komun horren helburua da Gorlizko 
eta Plentziako herritar euskaldunak 
«elkartzea eta euskaldunon sare hori 
ugaltzea»; «baita euskararen erabile-
raren normalizazioa lortzea ere, espa-
rru guztietan». 

Horretarako, mota askotariko ekin-
tzak hartuko dituen urte osoko agen-

da prestatuko dute laster. Jakinara-
zi dutenaren arabera, agenda horrek 
lau zutabe garrantzitsu izango ditu: 
soziolinguistika edo hizkuntza bera; 
literatura edo sorkuntza; kultura; eta 
historia edo ondarea. Bestalde, Euska-
ra Agenda horren irudi nagusia izan-
go den irudia edo logoa aukeratzeko 

lehiaketa antolatuko dute. «Logo edo 
irudi horrek bi herrien arteko lotu-
ra eta euskararekiko lotura ere islatu 
behar du», azaldu dute antolatzaileek. 

Aurkezpen-ekitaldia, barikuan
Logo edo irudi lehiaketaren, Euska-
ra Agenda beraren eta lehendabiziko 

ekintzaren aurkezpena egingo dute hi-
laren 29an, Plentziako Danontzat gaz-
tetxean. Hitzordua arrastiko 07:00etan 
ipini dute, eta horren ostean, Rafa 
Rueda eta Gotzon Barandiaranen ikus-
kizuna egongo da: Gure imaginarioa 
kantagintzaren bitartez eraikitzen. Eus-
kal Herriaren Historia kantetan.  

Egitasmoaren eta 
horren irudi nagusirako 
logo-lehiaketa aurkeztuko 
dute urtarrilaren 29an, 
Danontzat gaztetxean.

Urtarriletik maiatzera bitartean izango dira ikastaroak, herrietan eta doan. Aldez aurretik izena ematea beharrezkoa da.

Euskaldunen sarea handitzeko, 
agenda ipiniko dute martxan

Aurkezpena urtarrilaren 29an izango da, barikuan, Plentziako Danontzat gaztetxean. EUSKAL EDGE

Gehigarri 
berezia
2016ko 
urtarrilaren 28tik 
otsailaren 5era arte 

Bada garaia  
Lehen eta Bigarren  

Hezkuntzan izena emateko!
2016ko ur tarrilaren 25etik otsailaren 5era izen-ematea egiteko aukera egongo da, 

online zein ikastetxeetan ber tan, eskualdeko zentro publiko zein pribatuetan. 



San Nikolas Ikastola egitasmo 
zehatzei erantzuten dien hez-
kuntza proiektua da, etenga-
be gaurkotzen dagoen sistema 

pedagogikoa duena eta ikastolaren 
eguneroko kudeaketan langileak, gu-
rasoak eta ikasleak integratzen ditue-
na. Irakasleriaren etengabeko forma-
kuntzak eta berrikuntza proiektuen 
etengabeko sustapenak Ikastolak ka-

litatearekiko eta garapenarekiko duen 
konpromisoa islatzen dute.

Estrategia eta balioak:
Bere eragin esparruan hezkuntza, gi-
zarte eta euskal kulturaren erreferen-
tea izatea; hezkuntza eta kudeaketa 
proiektu sendoa izateagatik ezaguna; 
kalitatezko kudeaketa sistema duena; 
gaurko zein etorkizuneko guraso eta 

ikasleen beharrizan eta nahien ase-
tzean oinarritzen dena. Hori guztia gi-
zarte eragile ezberdinen konpromiso, 
inplikazio eta parte-hartzeaz, ikastola-
ko langileria ere integratuz.

Instalazioak
Instalazioei dagokienez, ikastolak ka-
litatezko azpiegiturak eskaintzen ditu:  
patio eta jolastoki zabalak, hainbat ki-
rol-gune, estali zein estali gabekoak, 
eta bi jantoki, hezkuntza maila bakoi-
tzarentzako berea. Horrez gain, txikien-
tzako gela, liburutegia, informatika-
gelak, laborategia, psikomotrizitateko 
gela eta musika-gela dauzka. 

Guraso kooperatiba euskalduna, «D» ereduan 
urte batetik 16 urte arteko ikasleentzat kalitatezko 
ikasketak eskaintzen dituen ikastola, beste kulturekiko 
zabaltasunaz, euskal kultura sustatuz.  

San Nikolasen denok gara gu!

San Nikolas Ikastola

San Nikolas Ikastola 

Getxo

D eredua 

Adin-tartea 
 1-16 urte

Eskola-ordutegia 
Haur Hezkuntza: 1-5 urte
07:00-18:30 
* Haurtzaindegi-zerbitzua dago ikasturte 
osoan.

Lehen Hezkuntza eta Bigarren Hezkuntza: 
09:00-16:30

Zerbitzuak
•	 Autobusa
•	 Bi jantoki; Haurtzaindegia, eta Lehen 

eta Bigarren Hezkuntza
•	 Haurtzaindegi laborala: 7:00tik 

18:30era

Eskolaz kanpoko 
zerbitzuak
•	 Eskolaz kanpoko jarduerak antolatzen 

dira: kirolak, ingelesa, musika, 
bertsolaritza, balleta...

•	 Kultur ekintzak: ikastolako jaia, Agate 
Deuna, Korrika, Euskararen Eguna...

•	 Oporretako campusak
•	 Familia eta ikasleei zuzenduriko 

orientabidea eskaintzen da.

Izena emateko 
jarraibideak
•	 Online: Eusko Jaurlaritzaren 

webgunearen bitartez: 
 www.hezkuntza.net

•	 Idazkaritzara bertaratuz,   
08:00-17:45 ordutegian

Helbidea: 
Arene Azpi 15, 
48990 Algorta 
(Getxo)

Telefonoa:  
94 430 54 78

Faxa:  
94 430 54 77

E-posta:  
ikastola@
sanikolas.com

Webgunea: 
sanikolas.eus



Marketin handia dago jendea animatzeko hizkuntzak erraz 
ikas ditzan. Metodologia edo ikerketa berezietan datzala dio-
te. Goazen teoria horiek sinplifikatzera. Hizkuntzak ikastea 
ez baita «rocket science»; ez da horren zaila! Batzuek denbora 

gehiago beharko dute; zortedunagoek, gutxiago; baina,ez dago ez mirari-
rik ez formula magikorik ere. Hizkuntza bat berarekin kontaktuan egonez 
ikasten da; ez dago beste sekreturik. Ama-hizkuntza ikasten dugun bezala. 
Nagusien kasuan, borondatearekin zuzenean dago lotuta. Norberak duen 
«ikasteko estiloa» kontuan hartu behar da; hobeto doakion metodologia 
jarraitzen badu, arinago ikasiko du. Eta, zenbat eta denbora gehiago hiz-
kuntzarekin kontaktuan egon, hainbat arinago. Hizkuntza-eskolek ikasleei 
laguntzen diete, baina oso garrantzitsua da klasetik kanpo ere kontaktua 
bilatzea: bertsio originalean programak ikusi eta entzutea... Interneten, 
horretarako aukera asko dago. Umeen kasuan, batez ere, jatorrizkoaren 
doinua harrapa dezaten, premiazkoa da lehenengo sei urtean hizkuntza-
rekin harremanetan egotea. Ahoskera onak komunikazioa errazten du. 
Mundu global honetan, hizkuntzak ezinbestekoak dira. Lehiakorrak izate-
ko maila polit bat behar dugu, ez bakarrik «lardaskatu». Berri ona zera da: 
hiru hizkuntza jakinda, hurrengoak oso erraz ikasten dira! Euskaldunok 
erraz daukagu lehenengo biekin; hirugarrena ikastoletan irakasten/lagun-
tzen digute. Maila polita izanez gero hiruretan, ahalegindu laugarrenare-
kin! Ikusiko duzu zein erraz sartzen den! Hizkuntzak beste pertsonekin 
komunikatzeko ikasten dira. Alde profesionalean edo pertsonalean; beti 
dira lagungarri. Eta burmuina fresko mantentzen ere laguntzen du. 

Komikietakoak  
ez diren super- 
heroien omenez

Didak Hamilton

Hizkuntza bat ondo 
ikastea lortzeko... 
SARA MARTIN ARIÑO 
Didak Hamiltoneko arduraduna

  Hezkuntza gehigarri berezia

Hire Ondoan pedagogia-zentroa

Hire Ondoan pedagogia-zen-
troko buru Iranzu Arroita-
jauregik azaldu duenez, 
ikasteko zailtasunak eragin 

ditzaketen arrazoi nagusien artean dau-
de dislexia, disgrafia, diskalkulia (disle-
xia modukoa baina matematika-arloan) 
edo arreta-gabezia. «Halakoak antze-
mateko aholkularitza eskaintzen die-
gu gurasoei, diagnosia egin, eta beha-
rrezkoa bada, umeagaz batera landu. 
Konturatu gara gurasoakaz lantzean, 
aurrerapauso nabariak egiten direla; 
gurasoakaz egiten dugun lana oso ga-
rrantzitsua da, umeagaz egiten denaz 
gain». Norbanako-arreta zuzena es-
kaintzen du zentroak, euskaraz eta gaz-
telaniaz. 4-5 eta 12 urte bitartekoakaz 
lan egiten du, baina nagusiagoei ere la-
gundu die, «denetarik; 17 urtekoak ere 
bai, ikasteknikak-eta lantzen; baina, 
oro har, Lehen Hezkuntzakoakaz». La-

nabesen artean asko darabilte «IKT-ak 
(Informazio eta Komunikazio Teknolo-
giak), Internet... Metodologia berri ba-
tzuk, software berezi batzuk, matema-
tika, irakurketa, idazkera edo sormena 
lantzeko. Umeak berehala sartzen dira; 
motibazioa lantzeko oso ondo daude». 
Halere, «beti» ez direla erabili behar dio 
Arroitajauregik; bere aholkua: «umeak 
beti behar du heldu bat alboan; ez da 
komenigarria umea uztea ordenagai-
luagaz bera bakarrik». Arreta-gabezia-
ren gainean, arreta garatzeko teknikak 
ere lantzen dabilela jakinarazi du Hire 
Ondoaneko buruak, «kontzentrazioa 
lantzeko, arreta mantentzeko erlaxazio- 
ariketak dira; emaitza benetan onak 
dituzte. Kontu berria da, nire ustez 
oso beharrezkoa; gaur egungo umeek 
behar dutelako; estimulu asko, lar, di-
tuztelako; ariketa horiek oso interesga-
rriak dira oinak lurrean izateko». 

«Batera, ume eta 
gurasoakaz»
Ikaste-prozesuan zailtasunak dituzten umeei zein horien 
gurasoei begirako aholku eta tratamenduak eskaintzen dituzte. 



Mesedeetako Andra Mari 

Balioetan heztea da gure oinarria
Mesedeetako Andra Mari 

Karitateko Mesedeetako sero-
rek sorturiko ikastetxea da 
Mesedetako Andra Mari, non  
ikasleria ekintzaren helburu 

nagusitzat jotzen duten, euren garape-
na esparru orotan bilatzen dutelarik. 

Ikastetxearen antolakuntzak ho-
nakoak ziurtatzen ditu: batetik, par-
te-hartzearen sustapena, horretarako 
hezkuntza-komunitateko kide guztiak 

baloratu eta horien motibazioa bilatzen 
da. Bestetik, irakasleriaren etengabeko 
prestakuntza eta metodologia berritzai-
leen aldeko apustua egiten da. Azkenik, 
proiektua aurrera ateratzeko beharrez-
ko baliabideak egoki kudeatzen dira. 

Estrategia eta balioak 
Balioetan heztea da Hezkuntza Proiek-
tuaren oinarria, gizakiaren existentzia-

ri zentzua ematen dioten oinarrizko 
galderei modu aske eta autonomoan 
erantzuteko prozesuan ikasleria lagun-
tzea esan nahi duelarik. 

Hezkuntza-komunitateko kideen 
artean eratzen diren harremanetan eta 
eboluzio-prozesuetan dibertsitatea da-
karten heltze-etapa ezberdinak erres-
petatzen dira. Etengabeko harrera la-
gunkoia da ikastetxearen jarrera, eta 
hizketa giroaren zein ulermenaren alde 
egiten da. Aniztasuna, ikasteko aukera 
bezala ulertuz, eta dibertsitateari es-
kainitako arreta, pertsona eta komuni-
tatearekiko konpromisotzat hartzen du 
zentroak. 

Mesedeetako Andra Mari hezkuntza-zentroa Leioako 
erdigunean bertan kokaturiko ikastetxea da. Itunpeko 
ikastetxe pribatua, elebiduna, euskaldun gizartean 
murgilduta, plurala eta balioetan hezitzailea.

Leioa

Helbidea: 
Euzko gudariak 1, 
48940 Leioa

Telefonoa:            
94 463 99 06

Faxa:  
94 463 98 92

E-posta: 
c.mercedes@
euskalnet.net

Webgunea:  
mercedariasleioa.org

B eredua 

Adin-tartea  
2-16 urte

Eskola-ordutegia 
Haur Hezkuntza 1. Zikloa: 
09:00-12:00 / 14:30-16:30 
*Sarrera ordutegi malgua 7:30etik 
10:00etara. Irteera ordutegi malgua 
16:30etik 18:00etara.

Haur Hezkuntza 2. Zikloa eta Lehen 
Hezkuntza: 09:00-12:30 / 14:30-16:30

Bigarren Hezkuntza (DBH): 
08:30-13:40 / 14:30-16:30
*Ostiralak: 08:30-14:00

Zerbitzuak
•	 Autobusa eta jantokia. 
•	 Haurtzaindegia.

Eskolaz kanpoko 
zerbitzuak
•	 Eskolaz kanpoko kultur jarduerak 

antolatzen dira eguerdi eta arratsaldeko 
ordutegian. 

•	 Familia eta ikasleei zuzenduriko 
hezkuntza-orientabidea eskaintzen da.

Izena emateko 
jarraibideak
•	 Online: Eusko Jaurlaritzaren 

webgunearen bitartez: 
 www.hezkuntza.net

•	 Idazkaritzan: 9:00-13:00 eta  
14:30-17:00 ordutegian.



Betiko ikastola

Aurre-matrikulazio garaia 
den honetan, Leioan koka-
tuta dagoen Betiko Ikasto-
lako presidentea den Koldo 

Tellitugaz egin dugu berba, ikaste-
txearen nondik norakoak eta horrek 
eskaintzen duen guztia zuzenean eta 
lehen lerrotik azaltzeko: ikastolaren 
Hezkuntza proiektua, jantokia...

Betiko ikastolak Euskal Curricu-
lumean oinarritutako Hezkuntza 
Proiektua du. Zertan datza martxan 
ipinitako egitasmo hori?
Bai, Hezkuntza euskalduna izanda 
gurea, Euskal Curriculuma dugu gure 
Hezkuntza proiektuaren oinarri eta ar-
datz. Gure ikasleek derrigorrezko Hez-
kuntza amaitzerakoan euskal gizar-
tean sortu edota egokitu diren kultur 
adierazpen nabarmenenak beregana-
tzea dugu helburu. Gainera euskaldun 
eleaniztunak sortu nahi ditugu, gaur-
kotuak, behar berriei egokituak eta 
komunikazio teknologietan trebatuak. 

Ikasle buru askeak izatea dugu 
helburu, beren burua eta ingurua 
ezagutzeko eta bizitzan zehar izango 
dituzten erronka eta arazo guztiei ir-
tenbide egokiak bilatzeko tresnak eta 
baliabideak emanez. Bikaintasuna 
dugu xede, baina ikasle guztien hobe-
kuntzan oinarrituta ulertzen dugu bi-
kaintasuna.

Proiektu bakoitzean, gainera, per-
tsonen emozioak lantzeko ahalegina 
egiten duzue, ezta? Zelan?
Irakasle guztiek bi urtez formakun-
tza jaso eta gero, sehaska gelatik hasi 
eta DBH 4. mailako ikasleekin egite-
ko ekintza plana sortu genuen. Horre-
tan, jarduera guztiak modu sistemati-
koan lantzen eta ebaluatzen dira, eta 
pentsatuta daude 5 helburu nagusi 
lortze aldera: norbere emozioak eta 
bestearenak hautematea; emozio ho-
riek ulertzea eta enpatiaz jokatzea; 
hauteman eta ulertu ondoren, emozio 
horiek erregulatzeko gai izatea; giza 
baliabideak garatzea; eta azkenik, ga-
tazkak era positiboan bideratzea.

Era berean, garrantzi berezia ematen 
diozue ikasleek jaten dutenari. Hori 
dela-eta, jantoki propioa duzue Beti-
ko Ikastolan...
Bai, gure jantokia propioa da, elikatze 
prozesu guztia ikastolan kudeatzen 
dugu. Janariaren prestaketan eta ikas-
leen bazkarietan langileria propioa-
rekin aritzen gara eta menuaren defi-
nizioa eta jakien hornitzaile gehienak 
ere ikastolarekin zuzeneko harremana 
duten pertsonak dira. 

Bestetik jantokia familiei eskain-
tzen zaien zerbitzua izatetik gure hez-
kuntza-proiektuaren barruan izatera 
pasatu dugu, egun elkarbizitza lan-

tzeko eremu aproposa izateaz gain, 
ikasleek etorkizunean izango dituzten 
elikatze ohiturak, beraien bizitzarako 
onuragarriak izango direlako, ikasto-
lako jantokian lantzen ditugu.

Amaitzeko ere azpimarratu nahi 
dugu, gure ikasleek jaten duten me-
nua prestatzeko kalitate oneneko 
lehengaiak bilatzen ditugula, fres-
koak, hurbilekoak, modu jakin ba-
tean ekoiztutakoak eta jatorri ezagu-
netik ekarritakoak, bai baserrietatik, 
edo portutik zuzenean zein bazkideen 
dendetatik. 

Urteak aurrera joan ahala, ikastola 
handituz doa. Aurrerantzean, zein 

zabalpen ematea aurreikusi duzue?
Ikastola handitzen ari da, hiru urte ba-
rru bigarren lerroa izango dugu etapa 
guztietan, 750 ikasle inguru, eta han-
ditze horri erantzuna eman ahal izate-
ko DBH 3 eta 4rako gela berriak izango 
dituen eraikin berri bat altxatu behar 
dugu, eta beste eraikin berri bat admi-
nistrazioa bertan kokatzeko. 

Eraikin berri horietan askotariko 
erabilera izango duten espazio uga-
ri ere sortuko dugu, gure hezkuntza 
proiektuari tresna gehiago eskainiko 
dizkiotenak. Guztia inguruari ahalik 
eta kalte txikiena eginez eta gure ikas-
leek hain maite duten ikastolako «men-
dia» ahalik eta gutxien kaltetuz. 

«Euskal Curriculuma da 
gure proiektuaren ardatza»
Betiko Ikastolak D ereduan oinarritutako 16 urtera arteko hezkuntza eskaintzen du 
Leioan. Horrez gain, bestelako zerbitzuak ere eskaintzen ditu, hala nola jantoki propioa.

Koldo Tellitu Betiko Ikastolako presidentea da. 

  Hezkuntza gehigarri berezia

D eredua

Adin-tartea 
0-16 urte

Eskola-ordutegia 
Haur Hezkuntza: 08:00-18:30 
* Ikasturtean zehar haur hezkuntzako 
ikasleentzat goizeko 08:00etatik 18:30era 
arte haurtzaindegi-zerbitzua dago. 
Zerbitzua doakoa da. Ikasleak askaria 
jasotzeko aukera ere badago.

Lehen eta Bigarren Hezkuntza:  
09:00-16:30

Zerbitzuak
•	 Autobusa. 
•	 Jantokia: bazkaria ikastolan bertan 

egiten da, bertoko produktuez osaturiko 
menu orekatuak eskaintzen dira.

•	 Haurtzaindegia. 

Eskolaz kanpoko 
zerbitzuak
•	 Kirol eta kultur jarduerak antolatzen 

dira: euskal dantzak, pandero-eskolak, 
etab.

Izen-ematea irekita 
dago beti!
Eskatu hitzordua: 94 464 23 64 
telefonoan eta gustura erakutsiko dizugu.

Helbidea: 
Artatza 84,      
48940 Leioa

Telefonoa:  
94 464 23 64

E-posta:  
info@
betikoikastola.net

Webgunea: 
betikoikastola.eus



EGIN ZAITEZ
HIRUKAlaguna!

...eta abantaila ugariz goza egizu
zozketak astero, astekaria eguaztenero zure e-postan...

Urtean, gutxieneko 35 eurotik aurrera 
Info.+: Tel: 94 491 13 37 edo hirukakoop@hiruka.eus

Erandio

Helbidea: 
Jado kalea, 21  
eta Tartanga, 13. 
48950 - Erandio

Telefonoa:  
94 467 54 11 
94 467 25 58

E-posta:  
idazkaritza@
jadoikastetxea.com

Webgunea: 
jadoikastetxea.com

Jado Ikastetxea

Etengabeko berrikuntzaren alde
Jado ikastetxea 

Jado ikastetxea 1935ean sortu zen, 
Laureano Jado jaun ongileak bere 
zuzendaritza Maristen esku utzi-
ta. XX. mendearen amaieran, Eus-

kal Herrian gertaturiko jaiotza-tasaren 
jaitsieraren ondorioz, Nuestra Señora 
de la Compasión eskolarekin bat egi-
teko prozesuari hasiera eman zion Ja-
dok. Harrezkero, Jado Ikastetxearen 
bilakaera erabatekoa izan da. 2014-

2015eko ikasturtean beste eraberritze 
bat onartu zen, lehenengo aldiz Ikas-
tetxearen historian zehar zuzendari 
laiko bat izendatu zen. 

Azpiegiturei edo instalazioei da-
gokienez, gaur egun bi eraikin ditu 
Jadok: bata, Tartanga kalean, eta, 
bestea, Geltoki kalean. Horietan, ikas-
gelez gainera, kirol instalazio hauek 
dauzka: frontoia, bi gimnasio, psiko-

motrizitate gela, bi areto futbol-zelaia 
eta bi saskibaloi-zelai.

Estrategia eta balioak
Jado Hezkuntza Proiektuak hiru zuta-
be nagusi ditu: heziketa integrala eta 
inklusiboa, Maristen ildo pedagogikoa 
eta programa eleaniztuna, D eredua 
abiapuntu. Heziketa eskaintza globa-
la eta orekatua da, Haur Hezkuntza, 
Lehen Hezkuntza eta DBHren beharrak 
kontuan hartuz. Proiektua adimen mai-
la guztien garapen orekatuan datza eta 
estimulazio goiztiarra ere lantzen da, 
lehen urtetik aurrera. Horren denaren 
oinarria etengabeko berrikuntza da. 

Eskola itundua da Jado Ikastetxea, bere entitate 
titularra Jado Fundazioa da. Maristen ildo pedagogikoa 
jarraitzen du, eta beronek paregabeko izaera ematen 
dio Erandioko udalerrian.

Eredua: Eleaniztasun proiektua, 
D eredua abiapuntu izanda 

Adin-tartea
1-16 urte

Eskola-ordutegia 
Haur Hezkuntza eta Lehen Hezkuntza: 
09:00-13:00 / 15:00-17:00 
*Eguaztenetan salbu, 9:00-13:00
*Irailean eta ekainean goizez bakarrik

Bigarren Hezkuntza (DBH): 
08:30-13:00 / 14:30-16:30 
*Eguazten eta barikuetan, 8:00-13:30
*Irailean eta ekainean, 8:00-13:30

Zerbitzuak
•	 Autobusa eta jantokia
•	 Liburutegia Jado Geltokia eraikinean
•	 Haurtzaindegia. Goiztiarrentzako gela: 

8:00-9:00

Eskolaz kanpoko 
zerbitzuak
•	 Eskolaz kanpoko ekintzen eskaintza 

zabala: ingelesa, saskibaloia, futbola, 
taekwondoa, dantza... 

•	 Psikopedagogia eta logopedia 
orientabidea eskaintzen da.

•	 Kultur ekintzen antolakuntza: Euskal 
Astea, Olentzero, Jadotxo eguna...

Izena emateko 
jarraibideak
•	 Zentroaren idazkaritzan bertan, 

telefonoz edo posta elektronikoz.  
94 467 54 11 - 94 467 25 58 / E-posta: 
idazkaritza@jadoikastetxea.com



Uribe Kosta

Uribe Kosta BHI, B eta D ere-
duan, nerabe eta gazteekin lan 
egiten duen institutu publikoa 

da, eleaniztasuna eta sare-hezkuntza 
proiektuaren oinarriak dituelarik. Me-
todologia kooperatiboa eta parte-har-
tzailea eskaintzen dute ikastetxean, 
eta ikasleriaren artean IKTen erabilpe-

na lehenesten dute. Institutuaren ins-
talazioei dagokienez, ikasgelez gain, 
liburutegi propioa, 3 informatika gela 
eta chromebook gela bat, gimnasioa 
eta kiroletan aritzeko patio estalia eta 
estaligabea ditu. Eskolaz kanpoko kul-
tur eta kirol jarduera eskaintza zabala 
eta anitza dauka ikastetxeak.  

Artatza-Pinueta D ereduko ikas-
tetxe publikoa da, lerro baka-
rrekoa eta familiarra. Urteetan 

zehar, hainbat berrikuntza fisikoren 
eta metodologikoren ostean, eskola 
«Ikas komunitateko» eta «Heldutasun 
teknologikoa» sareko parte da 2004. 
urtetik, horrela, ikastetxeko komuni-

tate osoaren parte-hartzea bultzatuz. 
Gaur egungo gizartera moldatzeko 
prestakuntza duen ikasleria euskaldu-
na heztea dute erronka nagusia. Meto-
dologia aktiboa eta parte-hartzailea 
eskaintzen dute, euskal kultura bul-
tzatuz, giro atseginean murgildurik 
aniztasunari erantzuna emanez. 

Aixerrota Ikastetxeak, 1983an 
sortu zenetik, irakaskuntza 
euskalduna eta pedagogia be-

rritzailea izan ditu ezaugarri nagusi. 
Egun, B eta D ereduak eskaintzen ditu. 

Proiektuak pertsonaren hezkuntza 
integrala du helburu, zeregin honetan 
oinarrizko balio ditu: errespetua, as-

katasuna eta autonomia pertsonala. 
Kulturaren balio integratzailea ardatz 
harturik, euskara dute bizikidetzarako 
eta komunikaziorako elementu nagu-
sia. Egun, ikastetxeak hamaika proiek-
tu ditu martxan, hala nola, Agenda 21, 
IKT, Normalkuntza, Sarehezkuntza 
eta Eleaniztasunerantz. 

Aixerrota BHI

Artatza-Pinueta LHI Ikastetxea

IES Uribe Kosta BHI

Izena- mateko bideak
Online edo ikastetxeko idazkaritzan bertan. Ordutegia zehazteko telefonoz deitu.  
Telefonoa: 94 657 10 40 edo e-postaz: uk@uribekostabhi.com. 

  Hezkuntza gehigarri berezia

Izena emateko bideak
Online edo ikastetxeko idazkaritzan bertan. Idazkaritzako ordutegia: 09:00-13:30 / 15:00-16:30 
(ostiraletan izan ezik). Info+: www.aixerrota.hezkuntza.net

Izena emateko bideak
Online edo ikastetxeko idazkaritzan bertan. Ordutegia zehazteko telefonoz deitu.  
Familia berriekin banakako hitzorduak eskatzeko aukera dago. Telefonoa: 94 463 84 29. 

Helbidea: 
Gatzamina z/g,  
48620 Plentzia

Telefonoa:  
94 657 10 40

E-posta: uk@
uribekostabhi.com

Webgunea:www.
uribekostabhi.com

Adin-tartea:  
12-18 urte

Helbidea: Artatza 
auzoa 81,  
48940 Leioa 

Telefonoa: 94 463 
84 29

E-posta: 
014331aa@
hezkuntza.net

Webgunea:www.
artatzapinueta.
hezkuntza.net

Adin-tartea:  
2-12 urte

Helbidea: Santa 
Marina Haitza 14,  
48993 - Getxo

Telefonoa: 94 491 
17 86

E-posta: 
015109aa@
hezkuntza.net

Webgunea: 
www.aixerrota.
hezkuntza.net

Adin-tartea:  
11-18 urte



Datorren azaroan hamar urte 
beteko ditu Sendi ekimenak; 
bere helburua da Getxoko 
umeen gurasoek euskara 

erabiltzea eta familia osoak euskaraz-
ko jardueretan ondo pasatzea. Egizu 
Getxo Euskaldun! elkarteak eta Ge-
txoko Udalak abiatu zuten, elkarla-
nean. Handik hona hamaika ekimen 
antolatu dute, tartean Olgetan Euska-
raz, familiek euskaraz gozatzeko taile-
rrak edo euskara ikasteko udal lagun-
tzen berri ematea. Martxan ipinitako 
azken ekimena Hazibideak da, orain 
dela hiru urte abiatutakoa; horren be-
rri luze eta zabal eman digute Mertxe 
Gonzalezek eta Amaia Leturiondok.

Zer da Hazibideak ekimena?
Mertxe Gonzalez: Ekimenaren helbu-
rua da errespetuan eta maitasunean 
oinarritutako hezkuntza eta harrema-
na sustatzea, beti ere atxikimenduaren 
teoria oinarritzat hartuta. Horretarako, 
bi atal lantzen ditugu: hitzaldiak eta 
guraso-taldea. Hitzaldien bidez hain-
bat gairen inguruko informazioa zabal-
du nahi dugu: komunikazioa, adimen 
emozionala, haurtzaroko oinarri sen-

doak... Eta hitzaldietan entzun eta ika-
sitakoaz eztabaidatu eta hausnartzeko, 
talde bat dugu, guraso eta umeekin. 

Zertan datza atxikimenduaren teoria?
Amaia Leturiondo: John Bowlby psi-
kologoak jarri zion izena teoria horri; 
ume jaio berriak ama –edo, haren or-
dez, aita edo beste heldu bat– behar 
du, haren gertutasun fisikoa sentitu 
behar du –azala, usaina, beroa, biho-
tzaren taupadak–, babestuta eta zain-
duta dagoela sentitu behar du. Ezin-
bestekoa zaion atxikimendu horri 
esker lortuko du bizitza osorako behar 
izango duen oreka emozionala.

Zeintzuk izango dira Hazibideak egi-
tasmoaren hurrengo ekimenak? 
M.G.: Amelia Barquín irakaslearen es-
kutik, guraso, irakasle eta hezitzaileen-
tzako hitzaldi bat antolatuko dugu: Ge-
neroa eta hezkuntza. Otsailaren 23an 
izango da, asteartea, 17:30ean, Zabala 
ikastetxean. Doan izango da eta haur-
tzaindegi-zerbitzua egongo da. Ho-
rretaz gain, bi hiletik behin, familien 
bilera-meriendak egiten ditugu, kezka-
tzen gaituzten eta gustatzen zaizkigun 

gaien inguruan berba egin, hausnartu 
eta eztabaidatzeko.

Zelan hartu dute ekimena gurasoek?
A.L.: Hori izan zen gure hasierako za-
lantza –ea gai eta ikuspegi hauek gu-
rasoentzat interesgarriak ote ziren– eta 
lehen hitzaldian bertan ikusi genuen 
baietz; hiru urteotan dozena bat hi-
tzaldi antolatu dugu eta bakoitzean 
40-50 bat guraso, irakasle eta hezitzai-
le egon ohi dira. Noizbehinka antola-
tzen dugun guraso-taldera berriz, 5-6 
familia hurbiltzen dira, eta aktiboa da 
oso: kezkak, galderak eta proposame-
nak egin eta konpartitzen ditugu.

Zelan eman daiteke izena?
M.G.: Telefonoz edo posta elektroni-
koz egin daiteke. 

Beste zer edo zer aipagarririk?
A.L.: Ekimena gutiz irekia dela: edonor 
etor daiteke, parte hartu, ekarpenak 
egin, jendea ezagutu... Hitzaldiak de-
non artean antolatzen ditugu eta 2016a 
erronka interesgarriz dugu beteta. 

info+: egizu.eus/sendi/hazibideak
685 732 963 / sendigetxo@yahoo.com

«Hezkuntza sustatzen 
dugu, maitasunetik»
Maitasuna eta errespetua oinarri dira umeen hezkuntza eta harremana sustatzeko, 
Hazibideak ekimenaren kideen ustez. Balio horiek ume eta gurasoakaz partekatzen dituzte. 

Gonzalezek eta Leturiondok Sendiren beste kideen laguntza dute Hazibideak garatzeko.

www.hiruka.eus

Kultura

Makilak lur joka laster, lo-
zorrotik itzartzeko. Aga-
te Deuna martiriari gora-
zarre egiteko garaia ere 

bada. Hala, urtero legez, Getxoko Uda-
lak Agate Deuna Koru Jaialdiaren 29. 
edizioa antolatu du egun horren bez-
perarako; otsailaren 4rako, alegia. Hi-
laren 21era arte egon da izena emateko 
aukera. Taldeek arrastian kantatuko 
dute, 18:00etatik 21:00etara bitartean, 
gune bitan: lehenengoa, Itzubaltzeta/
Romo eta Areeta auzoetan, Xake pla-
zatik abiatuta; eta bigarrena, Algor-
ta eta Andra Marin, Telletxe plazatik 
hasita. Gainera, lehenengo guneko 
abesbatzak Xake plazan batuko dira 
20:00etan, denen artean emanaldia 
eskaintzeko. Bigarren gunekoek beste 
horrenbeste egingo dute Telletxen. 

Leioan, 27 urte beteko ditu aurten 
Santa Ageda Kantuen Lehiaketak. Ohi 
den legez, 16 urtetik beherakoak goi-
zean zein arrastian ibiliko dira; hortik 

gorakoek arratsalde-gau partean abes-
tuko dute. Besteak beste, bost kanta-e-
remu ezarri dituzte, talde bakoitzak 
gehien komeni zaiona aukera dezan. 
Ondokoak dira: Lamiako, Pinueta, er-
digunea, San Bartolome eta Udondo. 
Halabeharrez kantatu beharreko hain-
bat leku egongo da eremu bakoitzean. 
Bestalde, gutxienez, 12 partaide eduki 
beharko ditu talde bakoitzak; kontuan 
hartuko dira kantarien janzkera eta gi-
rotzea, oro har. Urtarrilaren 29ra arte 
dago lehiaketan izena emateko auke-
ra, Kultur Leioan. Sariei dagokienez, 
hurrenez hurren, 350, 250 eta 175 euro 

jasoko dituzte lehenengo hirurek. Ha-
laber, oinarriotan ezarritako beteki-
zunak betetzen dituzten abesbatzek 
60 euro izango dituzte. Sariak otsai-
laren 6an, zapatua, banatuko dituzte, 
12:00etan, Kultur Leioan.

Sopelan ere kantu lehiaketa egingo 
dute otsailaren 4an; izen-emateak au-
rreko egunera arte egin daitezke, Kur-
tzio kultur etxean. Hala, gutxienez, 10 

lagunez osatuta egon beharko dute 
taldeek; partaide denek sopeloztarrak 
izan beharko dute. Maila bi egongo 
dira: batetik, 18 urtetik beherakoak; 
eta bestetik, adinez nagusiak. Katego-
ria bakoitzean sari bana emango dute: 
150 eta 250 euro, hurrenez hurren. Bes-
talde, baserritarrez jantzita abestea 
beharrezkoa da. Halabeharrez, ondo-
ko lekuetan egin beharko dute kanta-
tuan: Larrabasterrako Urgitxieta pla-
zan 12:00etan; edo, udaletxeko plazan 
18:00etan. Baita ondorengo taberne-
tan ere: Laiak, La Kala, Urbaso, Setien, 
Señe eta Irubide.

Hainbat kantaldi
Plentzian kantaldia antolatuko du   Uda- 
lak egun horretarako. Horrenbestez, 
arrastian, 18:00etan, Ontziola plazan 
batuko dira abesteko asmoagaz. Gero, 
ondoko ibilbidea jarraituko dute: Erri-
bera, Barrenkale, Artekale, Goenkale, 
Azurtegiondo plaza eta Elizako plaza. 
Azken geraleku horretan, 19:00ak al-
dera, txokolatea eta bizkotxoak eskai-
niko dizkiete herritarrei. 

Azkenik, Barrikan, otsailaren 6an 
(zapatua) aterako dira abestera, goi-
zeko 09:00etan, udaletxeko plazatik; 
15:00ak arte ibiliko dira auzoz auzo eta 
baserriz baserri. Orain dela lau urte, 
Aita Gotzon abesbatzako hainbat ki-

dek herrian erdi galduta zegoen Agate 
Deunaren kanta-ibilaldia berreskuratu 
zuten; baina, hilaren 4an beharrean, 
osteko zapatuan ibiltzen dira kantu-ji-
ran. Gaur egun, 25 bat lagunek parte 
hartzen dute. Aurten,  kantaldiaren os-
tean, herri-bazkaria (porrusalda, solo-
moa, postrea eta edaria) edukiko dute 
batzokian, 15 euroren truke. 

Getxo
Taldeak Areetako Xake eta Algortako 
Telletxe plazetan batuko dira 20:00etan 
guztien arteko emanaldia egiteko.

Leioa
Goiz zein arratsaldez ibiliko dira taldeak 
ondoko guneetan: Lamiako, Pinueta, 
erdigunea, San Bartolome eta Udondo. 
Urtarrilaren 29ra arte dago izena emateko.

Sopela
Urgitxieta plazan, 12:00etan, edo 
udaletxeko plazan, 18:00etan, abestu 
beharko dute taldeek. Otsailaren 3an 
amaituko da izena emateko epea, Kurtzio 
kultur etxean.

Plentzia
Kantaldia egingo dute, 18:00etan Ontziola 
(Astillero) plazatik abiatuta; 19:00ak aldera, 
txokolatea eta bizkotxoak banatuko dituzte 
Elizako plazan.

Barrika
Otsailaren 6an abiatuko dira, 09:00etan, 
udaletxeko plazatik; 15:00ak arte ibiliko 
dira auzoz auzo eta baserriz baserri. 
Ondoren, bazkaria egingo dute batzokian.

Agate Deuna bezperan, 
koplek beteko dituzte 
Euskal Herriko txoko eta 
bazterrak; Uribe Kostan 
hainbat txapelketa eta 
hitzordu ipini dituzte.

Hasi samak berotzen!

Goiz-eguerdian 
eskolatik aterako dira 

gaztetxoenak; arrastian, 
helduak batuko zaizkie

Makilak eskuan, goizean zein arrasti-gauean ibiliko dira kantuan hainbat eta hainbat lagun.

Zapatu honetan, hilak 30, Ano-
dino antzerki-taldeak sortu 
berri duen Zerura eroria lehe-
nengo lanaren aurre-estrei-

naldia ikusteko aukera egongo da, 
Sopelako Kurtzio kultur etxean. Ema-
naldia 20:00etan hasiko da; sarrerak 
3 euroan eros daitezke, ohiko lekue-

tan. Estreinaldiari dagokionez, otsai-
laren 25ean egingo dute, Kultur Leioak 
eta Artedrama plataformak antolatzen 
duten Kultur Maratila jaialdian. 

Zerura eroria antzezlana egitea Bil-
boko Pabellon 6 gunean zeudela buru-
ratu zitzaien Florentino Badiola, Aiora 
Sedano eta Aitor Fernandino aktoreei. 

2014ko ekaineko Antzerki Laburren 
II. Jardunaldietan, Mikel Fernandi-
nok idatzitako obra labur bat aurkeztu 
zuen hirukoteak; zeru kapitalistaren 
kapritxoak jasan behar dituen hilotz 
gizajo bati buruzko dibertimendu bu-
rugabea izan zen Dios © obra. Pieza 
labur horrek oso harrera ona izan zue-
nez, antzezlan luzeago eta landuagoa 
egitera animatu ziren; umore beltz, 
absurdo eta histrionikoan murgiltze-
ko asmoz. Kurtzion, 15 eguneko sor-
men-egonaldia egin dute Anodinoek, 
antzezlana gorpuzteko. 

Anodinoren lehenengo 
antzezlana, Sopelan 

Etxetik gertu erakusketa 
zabaldu dute Leioan

Jose Pablo Arriaga artistak (Marki-
na-Xemein, 1969) ikusgai ipini du 
Etxetik gertu izeneko eskultura eta 

pinturako bere azken bilduma Kultur 
Leioan; joan den eguaztenean (hilak 
21) inauguratu zuten ekimena. Lan ho-
rregaz «norabide aldaketa positiboa» 
eman gura dio munduari markinarrak, 
«gero eta zailagoa baita gizadiagaz fi-
datzea». Bakezale ezin-ezagunagoa 
zen Mahatma Gandhiren berbak go-
gora ekarri ditu: «Ez dugu galdu behar 
gizadiagaz daukagun konfiantza, itsa-
soaren parekoa baita: ez da lohituko, 
tanta batzuk lohi egonik ere».

Etxetik gertu mostra otsailaren 28ra 
arte egongo da kultur areto leioazta-

rreko erakusketa-gelan. Ordutegiari 
dagokionez, astelehenetik barikura, 
10:00etatik 20:00etara egongo da za-
balik; eta zapatu, domeka eta jai-e-
gunetan, 11:00etatik 14:00etara eta 
17:00etatik 20:00etara. 

Bi urtez ibili da munduan barre-
na Travellin’ Brothers blues-talde 

leioaztarra; Magnolia Route biraren 
barruan, 120 kontzertu eman dituz-
te, 11 herrialdetan. Halaber, Bruse-
lan (Belgika), European Blues Cha-
llenge txapelketa irabazi zuten, baita 
Memphis-eko (AEB) lehiaketan fina-
lista suertatu ere. Oraingo honetan, 
One day in Norway diskoa plazaratu-
ko dute, otsailaren 5ean; izenburuak 
dioen bezala, Norvegiara egindako bi-
daia baten 24 orduak «laburbildu» di-
tuzte lan horretan: herrialdera joan, 
Notodden-eko jaialdian jo, apur bat lo 
egin, eta 8 orduan grabatu zuten ber-
toko Juke Joint estudioan. 

Otsailaren 5ean, disko 
berria plazaratuko du 
Travellin’ Brothers 
talde leioaztarrak

Arriagaren artelanak Kultur Leioan.

Zerutik eroria obraren aurre-estreinaldia zapatu honetan, 
urtarrilak 30, izango da Kurtzio kultur etxean. Estreinaldi 
ofiziala, berriz, otsailaren 15ean egingo dute Kultur Leioan, 
Kultur Maratila jardunaldien barruan.

Kurtzion hamabost eguneko sormen-egonaldia egin du Anodino Teatrok, antzezlana gorpuzteko. © SOPELAKO UDALA

Hamaika ikusteko jaio- 
ak gara! Lekua utzita, 
makro-hotela, geroa-
ri buruzko zalantzak... 

eta, bat-batean: «Punta Begoña 
UNESCOk Munduko Ondarea 
izendatzea nahi da».  

Behin baino gehiagotan, esan 
dugu (hemen ere bai) Punta Be-
goña, kokapenagatik, historia-
gatik, monumentua izateagatik, 
Getxoko ondare nagusietako bat 
dela. Beraz, balitz bezala trata-
tu beharko genuke: konpondu, 
zaindu, ikertu, landu, erakutsi 
eta haren baloreak zabaldu, ber-
takoek zein kanpokoek disfruta-
tzeko. Antzekoa izan behar zuen 
prozesuak, logikoa eta harritzen 
ez duen prozesua, edozein monu-
menturen bezalakoa. Horregatik, 
duela bi urte, ez guztiek, onartu 
genuen Punta Begoñari buruzko 
egindako plangintza, baina-k eta 
arazoak ikusi arren. Unibertsita-
teak, bermea emateaz gain, Uda-
lari itzalak kentzen bide zizkion. 
Hau da, seriotasuna zein konfian-
tza ematen zion.

Sentitzen dut. Punta Begoña ez 
da Munduko Ondarea, eta ez du 
izan behar. Zertarako? Ez du bete-
tzen haien irizpiderik, ez da batere 
beharrezkoa. Ondarea zaindu eta 
ondo kudeatu behar dugu; onda-
re itzela baita, esanguratsua bai-
ta eta hiritarroi gutaz asko esaten 
baitigu. UNESCOren izendapenak 
balore gehiagorik ez dio emango. 
Burutazio hori, agian, turismo sa-
krosantua ekartzeko estrategian 
dago. Txarragoa. Punta Begoñak 
ez du merezi erabilera hutsal hori. 
Getxon ezin da dena gurutzaon-
tzien menpe egon, batez ere, zen-
tzurik ez duenean.

Berriak beldurra eman zidan. 
Bide horretatik bagoaz, orduan 
bai, Punta Begoña arriskuan 
dago. Edo ez dakite zertan dabil-
tzan, edo ez dute baloratzen. Au-
keratu. Norbaitek Udalean eran-
tzungo zuelakoan nengoen. Inork 
ez. Gai honi buruzko tentsioa gal-
du ei da. Berri txarra. 

Munduko 
Ondarea 
izendatzea?!

Armando 
llamosas rubio
Kultura ondarearen teknikaria

Zulotik



Kirolak

Kosta Trail lasterketako antola-
tzaileek zabaldu dutenez, aur-
tengo elkartasun-proba hori 

ekainaren 12an egingo dute, domekan. 
Ohi legez, Sopelan egingo dute. Data 
iragartzeaz gainera, lasterketaren 11. 
edizioak izango duen nobedadea jaki-
narazi dute: lehenengo aldiz, 21 kilo-
metroko mendi-maratoi erdia egingo 
dute da. Aurretik, beste hiru aukera 
zituzten kirolzaleek: 30 kilometroko 
lasterketa, mendi-martxa (20 kilome-
tro), eta sendientzako martxa, 10 kilo-
metrokoa. 

Antolatzaileek gogoratu dutenez, 
Kosta Trail da lehenengo mendi-laster-
keta itsasoaren altueran egiten dena, 

eta pozik agertu dira urterik urtera par-
te-hartzaile gehiago batzen dituelako. 
Pasa den urtean, orain arteko marka 
gainditu zuten, 4.300 pertsona batuta. 
Horri esker, probak 14.000 euro batu 
zituen, eta Bizkaiko Diabetes Elkartea-
ri eman ahal izan zizkiotenak. 

info+: Kostatrail.com/eu/

Algortari bira, 30. aldiz

Itxartu Taldearen krosa Algortan 
egingo da, hilaren 31n, domekan.  
Ohi legez, Algortako batzokitik ir-
ten eta bertan amaituko da proba. 

Kategoria beheko lasterkariek Algorta-
ko etorbideko zirkuitu bati bira eman-
go diote. Nagusienen kasuan, ordea, 
Zabala, Torrene, Mariandresena eta 
Telletxe zein Algortako etorbidea ka-

leetan barrena korrika egin beharko 
dute. Ibilbidea 2010ean jaiotakoek zein 
gazteagoek estreinatuko dute, goizeko 
11:00etan, Algortako etorbideko zir-
kuituari bira erdia (330 metro) emate-
ko. Ondoren, zirkuitu berean jardungo 
dute benjamin-aurrekoek (500 metro), 
benjaminek (500), kimuek (1.000) eta 
haurrek (1.500). Goizeko 11:45ean, zir-

kuitu zabala irekiko dute 2001ean jaio-
tako kadeteek; 2.200 metro bete behar-
ko dituzte. Haien ostean, gazteek eta 
beteranoek korrika egingo dute, 3.300 
eta 4.400 metroko distantziak hurre-
nez hurren betetzeko.

Azken kategoria, seniorrena, 
12:30ean abiatuko da. 5.500 metro-
ren ostean, lasterketa 13:00etarako 
amaituta egotea espero dute antola-
tzaileek. Krosaren ostean, Itxartu Tal-
deak sariak banatuko ditu, eta Getxo 
Kirolak emandako opariak zozkatuko 
ditu. Gainera, behe-mailako korrika-

lari txikiek gutxienez domina bana ja-
soko dute. Era berean, parte-hartzaile 
denek euren zirkuitua bete ostean ogi-
tartekoa eta edaria jasoko dituzte.

Izen-ematea
Izen-ematea doan egin daiteke In-
ternetez, zein Kantxa Kirol Moda eta 
Gaztañaga kirol-arropa saltokietan, 
egueneko 24:00ak arte. Halere, las-
terketaren egunean, urtarrilak 31, ins-
kripzioa egiteko aukera egongo da Al-
gortako Batzokiko patioan. 

izen-ematea: Itxartu.com

Itxarturen krosak 30 urte beteko ditu domeka honetan.  
Lasterketa mistoak hamar kategoria izango ditu, adinaren 
araberakoak, 330 eta 5.500 metro bitartekoak.

Iaz, 458 atletak parte hartu zuen krosean. © ITXARTU TALDEA

Kosta Trail ekainaren 
12an egingo dute aurten

© KOSTA TRAIL

Berangoko Miliari saria eman zioten hilaren 16an, 2014-2015 
denboraldian 10 kilometrotik beherako Estatuko lasterketen antolakuntzan 
onena izateagatik. Josu Hernandez Berangoko Atletismo Taldeko presiden-
teak jaso zuen garaikurra Espainiako Olinpiar Batzordeko egoitzan.

© BIZKAIKO ATLETISMO FEDERAZIOA



Uribe Kosta bada nor Bizkaiko 
saskibaloian. Klub garrantzi-
tsuak baditu, berbarako: Ge-
txo, Leioa, Ugeraga edo As-

kartza. Eta horiekaz batera, baloiak 
saskira botatzeko hamaika talde eta 
neska-mutil asko eta asko batzen da 
honako klubetan ere: Erandio-Altza-
ga, San Nikolas, Gaztelueta, Bilbao 
Basket Erandioko Zale Taldea, Gazte-
lueta, Irlandesas, Romo’ko Ezkorak, 
Andra Mariko New Team, Ander Deu-
na, Txomin Aresti, Azkorri, Altzaga, 
Jado, San Bartolome, Betiko, Zipiriñe, 
Berango School, Europa, Trinidad...

Horiek guztioriek badute zer os-
patu aurten, Bizkaiko Saskibaloi Fe-
derazioak 75 urte bete dituelako, eta 
federazioak antolatuko dituen 20 eki-
menetako askotan parte hartzeko au-
kera izango dutelako.

German Monge Bizkaiko Saskiba-
loi Federazioaren presidenteak azaldu 
ditu 75. urteurrenerako Federazioak 
prestatu duen programaren jarduera 
nagusiak. Denera, hogei bat ekimen 
egingo dituzte 2016an. Eskualdean 
haietako bat egingo da: uztailaren 

16an eta 17an Hondartza-saskibaloi-
ko Lehenengo Txapelketa egingo dute 
Sopelan, Ugesaski Kirol klubaren eta 
Sopelako Udalaren elkarlanari esker.

Era berean, 75. urteurrenaren lo-
goa duten pegatina ezabagaitzak ba-
natzeari ekin dio Federazioak, talde 
denek saskietan txerta ditzaten. Gai-
nera, 2016ko eskola-baloiaren disei-
nua otsailerako deitutako lehiaketa 
publikoan erabakiko da: urteurrena-
gaz lotuta egongo da. Hori egin ostean, 
3.000 baloi baino gehiago banatuko 
dituzte zentro denen artean, urteurre-
na ospatzeko diseinu bereziagaz.

Hezibidean dabiltzan klubek oroi-
menezko domina ere eskuratu ahal 
izango dute, Bilbao Basket, Gernika 
Bizkaia edo Bilbao BSRgaz lehiatuz 
gero. Hiru taldeek elkarren segidan 
jokatuko dute martxoaren 20an. Or-
durako, talde horiek urteurreneko ka-
miseta bereziak izango dituzte. Arreta 
handiagoa isiotuko du Harlem Glo-
betrotters talde mitikoak; maiatzaren 
19an jokatuko dute Bilbao Arenan. 
Beste ekimen bat izango da urrezko 
baloi erraldoia paratzea federazioaren 

egoitzan, aurten eta datorren urtean 
Bizkaian federatutako jokalariek sina-
tzeko aukera izan dezaten.

Halaber, 75 urteotan lehenengo al-
diz, Bizkaiko gazte eta kadeteen fina-
lak elkarren ondoan egingo dituzte, 
jai-giroan, Casilla pabiloian. Gazteen 
finalak apirilaren 29, 30 eta maiatza-
ren 1ean izango dira; eta kadeteenak, 
aldiz, maiatzak 6, 7 eta 8an. Ikusgarria 
izango da saskibaloi bizkaitarraren 
gainean apiril eta maiatzean Bilbon 

egingo duten atzera begirako erakus-
keta. Ildo horretan, Angel Gil de Ce-
lis federazioaren idazkariak ekainean 
aurkeztuko du prestatzen dabilen li-
burua. Dokumentala ere egingo dute.

Bestalde, pasa diren 75 urteei aur-
pegia ipintzearren, urte bakoitzeko jo-
kalari bategaz 1941 eta 2016 bitarteko 
talde-argazkia aterako dute Bizkaia 
frontoian. Azkenik, ekainaren 17an, 
75. urteurrenaren gala egingo dute 
Euskalduna Jauregian. 

Bazkide Laguntzailea
Bazkide Erabiltzailea

Urtean _________€
HIRUKAko kide
izan gura duzu?
Bi aukera dituzu:

Bazkide Erabiltzale izanda:
• Pertsona Juridikoak: 1.000 €  + Urteko kuota: 30 €
• Norbanakoak: 100 € + Urteko kuota: 30 €
Bazkide Laguntzaile izanda:
• Pertsona Juridikoak: 200 € + Urteko kuota : 33 €
• Norbanakoak: 50 € + Urteko kuota : 33 €

Hiruka laguna
• Urtero ekarpena eginez (gutxienez 35 €) proiektuaren 
bultzatzaile izango zara, hainbat onurez baliatuz.

Bete ondorengo datuak eta bidali postaz hona: Martikoena 16, 2. solairua. 48992 GETXO

Proiektuan barrutik parte hartzeko
kooperatibako Bazkide eginez:

Egitasmoa bultzatzeko ekarpena eginez:

Telefonoa

Kontu korronte zenbakia

Bizkaiko Saskibaloiak, 75 urte

Urteurreneko programaren aurkezpen-ekitaldia. © BIZKAIKO SASKIBALOI FEDERAZIOA

Sopelak hondartza-saskibaloiaren txapelketaren 
lehenengo edizioa hartuko du uztailean, Bizkaiko 
Saskibaloi Federazioaren 75. urteurrena ospatzeko.

hirukalagunentzako OHARRA: 
2016ko kuotak

HIRUKAlagun zaretenei, 
hurrengo egunotan 2016ko 
kuota kobratuko dugula 
ohartarazi nahi dizuegu.

• Errezibo bidez kobraketa aukeratu bazenuen, zure kutxan edo bankuan dagokizun zenbatekoa  
   kobratuko dizugu hurrengo egunotan. Zenbatekoa aldatu nahiko bazenu, jar zaitez gugaz harremanetan:
   administrazioa@hiruka.eus epostan, KUOTA gaia adieraziz (gutxienekoa 35 €).

• Kobraketa  transferentzia bidez aukeratu bazenuen, hurrengo egunotan diru-sarrera burutzea  
   eskatzen dizugu: Laboral Kutxa IBAN: ES84 3035 04 2148 4210000739

hirukalagun edo hirukabazkide 
bihurtu gura baduzu, gu pozarren!

administrazioa@hiruka.eus
944 911 337

Erandioko Atletismo Eskolaren 51 kirolari txikik parte 
hartu zuten, pasa den domekan Muskizko Eskolen Arteko XXV. Krosean. 
Mutiko kimu erandioztarrek Bizkaiko Txapelketa irabazi zuten. Eskola ar-
duradunek «zoragarritzat» jo dute kirolari denen lana. © ERANDIOKO A. E.

Batzar nagusia 
egingo du Leioa 
Mendi Taldeak

Mendibikeren 
teknifikazio- 
saioa, domekan

Zapatu honetan, urtarrilak 30, ohi-
ko batzar nagusia izango du Leioa 

Mendi Taldeak. Susana Ruiz elkarteko 
presidenteak zabaldu duenez, bilera 
17:00etan deitu dute, Sakonetako ki-
roldegiko gela didaktikoan. Quorum 
nahikorik izango ez balitz, 17:30ean 
hasiko lirateke. Bertan, honako gaiak 
jorratuko dituzte: 2015ean klubak izan 
duen jarduera eta kontuen balantzea; 
aurtengo ekimenen egitaraua eta au-
rrekontuak; lizentzia eta aseguruen 
gaineko informazioa; Zuzendaritza 
Batzordeko arduradun berriak onar-
tzea; eta bazkideek gura dituzten bes-
telako gaiak. 

Gorlizko Mendibike txirrindulari-
tza-elkarteak mendiko bizikleta-

ren teknika hobetzeko ikastaroa eman-
go du domekan, hilaren 31, 09:30etik 
aurrera. Saioa egiteko, elkartearen 
egoitzan jarri dute hitzordua. Han, teo-
ria eta aholkuak azaldu ostean, hain-
bat lekutara joango dira, azaldutakoa 
oztopoakaz praktikan ipintzeko. Bes-
teak beste, «mendian aurki ditzakegun 
oztopoak gainditzeko amarruak» era-
kutsiko dituzte. Bazkideek webgunean 
eman dezakete izena. Bazkide ez dire-
nek posta elektronikoz galdetu behar 
dute ea lekurik dagoen. 

info+: Mendibike.net / mendibike@mendibike.net

Askartza Igeriketa Elkarteko 
emakumeen waterpolo-tal-
deak Euskal Herriko Kopa 
irabazi zuen pasa den dome-

kan, etxean, Askartzako igerilekuan. 
Leioaztarrak finalaurrekoetan nagu-
situ zitzaizkien Bidasoako jokalariei 
4-6, estu-estu. Lasaiagoa egin zitzaien 
finala, Kantabriako Santoña taldea 
erabat mendean hartu baitzuten. Kon-
tuak hala, Isusko Ariasek entrenatzen 
dituen emakumeek 13-5 irabazi zuten. 
Kopa jasotzeaz gainera, segidan ira-
bazitako 13. partida izan zen leioazta-
rrentzat.

Gizonezkoen sailkapenari dago-
kionez, aurten ez zen sailkatu Uribe 
Kostako talde bat ere Askartzan lehia-
tzeko. Finala derbi nafarra bilakatu 
zen, eta bertan Nafarroa C taldea gai-
lendu zen, kostata bada ere. Izan ere,  
partida ikusgarri baten ostean, 9802 
klubak penaltietaraino heltzea lortu 
zuen. Baina azkenengo emaitza 12-11 
izan zen Nafarroa Cren alde. 

Euskal Herriko Kopa, etxean

Daborduko, hamahiru partida irabazi dituzte segidan Askartzako emakumeek. © ASKartza igeriketa elkartea



Ura
(Abenduak 21-Urtarrilak 19)

Gura zenuen kontua ez bazitzaizun ondo atera, ez 
hasi errua ingurukoei botatzen. Arazo baten ordez, 
bi izango dituzu eta.

Hostoa 
(Apirilak 20-Maiatzak 19) 

Zure laguna dela esaten duen horrek egundoko za-
rata sortzen du inguruan. Zelango bakea hartuko 
duzun hura joandakoan!

Iratzea 
(Abuztuak 18-Irailak 16)

Egunotan normalean baino asti gehiago izango 
duzu zuretzat. Ondo merezita daukazu denbora 
hori. Hortaz, ez nekatu lar, baina balia egizu.

Otsoa 
Urtarrilak 20-Otsailak 18) 

Abere berria sartuko da familian. «Txakurra ala ka-
tua?», ohiko galderari bueltaka bazabiltza, gogora-
tu hortik kanpo ere bizitza badagoela. 

Eguzkia 
(Maiatzak 20-Ekainak 18)

Zinema, antzerkia, literatura... gozatzen denbora 
eman ahal izango duzu. Ederra patxada! Halere, 
ez duzu uste zerbait mugitzea ere ondo legokeela?

Meta 
(Irailak 17-Urriak 16)

Tabernan esan dezakezu auziaren azterketa sako-
na egin duzula eta emandako iritzia horren emaitza 
dela, baina zuk badakizu zelango lana egin duzun. 

Adarra 
(Otsailak 19-Martxoak 20) 

Behar ez duzunean, trabatuko zara agiriak bete-
tzen. Ez da ona dislexia izatea, baina lasai, kontu 
apur bategaz ez dizu arazorik sortuko.

Garia 
(Ekainak 19-Uztailak 18)

Goizaldeetan herriko txoko galduen bila ibiltzeak 
aurkikuntza zoragarriak ekar ditzake... edo usteka-
be galantak.

Hazia 
(Urriak 17-Azaroak 15)

Bizitza miraria bada zuretzat, natura gustukoa ba-
duzu eta zure burua ekologistatzat badaukazu, zer-
gatik ez diozu ura botatzen landareari?

Aitzurra 
(Martxoak 21-Apirilak 19)

Paper eta datu denak ez dira hain garrantzitsuak 
leku guztietara eroateko. Egundoko motxila lepoan 
eroan gura ez baduzu, egin aukeraketa.

Lastoa 
(Uztailak 19-Abuztuak 17) 

Ahalegindu zaitez sukaldaritzan gauza berriak das-
tatzen. Dena ez da bakailaoa marmitan, edo inda-
bak bor-bor.

Negua 
(Azaroak 16-Abenduak 20)

Une gozoa pasatzen zabiltza. Egoera askotan erre-
pikatuko da, zorionez. Halere, garai okerragoak 
helduko dira, tarteka.

Horoskopoa

publi@hiruka.eus
94 491 13 37

Urtebetetze, 
ezkontza zein 
jaiotza...
Bidali zeurea!

Zorion-  
agurrakUribe Kostan ateratako argazkiaren hurbileko irudia duzu lehiaketa-atal 

honetako protagonista. NON eta ZERI ateratakoa den badakizu? SARIA

Sudokua
Gogoan hartu 1etik 
9ra arteko zenbaki 
denek agertu behar 
dutela zutabe, 
ilara eta azpilauki 
bakoitzean.

Soluzioa

Lehiaketa. Non da?

Oin- 
tratamendu   
baterako lehenengo 
kontsulta bat  
zozkatuko dugu

Oinutsik zentroan

Oinutsik podologia-zentroaren 
ekimenez, oin-tratamendurako 
lehenengo kontsulta bat zozkatuko 
dugu. Gura baduzu, otsailaren 4a 
baino lehen, helarazi erantzuna, zure 
izen-deiturak eta harremanetarako 
bide bat hona: hiruka@hiruka.eus 
edo 944 911 337

Denborapasa

Etxeko neskatoak zortzi urte beteko 
ditu asteazkenean! Zorionak maitea! 
Txokolatezko muxu gozo-gozoak opa 
dizkizugu amatxok eta aitatxok!

Un blenbe! Zorionak, Anatxu! 
Besarkada, laztan eta musuak denon 
partez, 2016. urtea zoragarria izango 
da! Txirriaska altxa kopa hori

Zorionak barrikoztar jator hori! Lana 
alde batera utz ezazu egun batez 
eta zure egunaz gozatu! Kaña batzuk 
aterako dituzu? Gora kopak! Muxu

zuriñe
santurtzi
Aita eta amaren 
partez

ANA
ERROMO
Xiraren  
partez 

urtzi
barrika
Lagunen  
partez



Erakunde laguntzaileak: 

Berangoko 
Udala

Erandioko
Udala

Plentziako 
Udala

Lemoizko 
Udala

Gorlizko 
Udala

Urdulizko 
Udala

Barrikako 
Udala

Sopelako 
Udala

(Hizkuntza Politikarako Sailburuordetzak) diruz lagundua

www.hiruka.eus

HIRUKA Koop. elk.
Helbidea: Martikoena 16, 2.  48991 GETXO 
e-Posta: hiruka@hiruka.eus      P.-Ku.: 171
Telefonoa: 944 911 337
Publizitatea: Erika Martinez /Ninbe Landa 

Erredakzio-burua: Irantzu Sagarminaga

Erredakzioa: Iker Rincon, Kepa Ugarte, Iñigo 
Fernandez de Martikorena, Zuberoa Iturburu

Argazkiak: Hodei Torres

Testuen orrazketa: Iratze Ormatza 

Diseinua: Jorje Perez eta Eñaut Etxebarri

Kudeaketa: Ziortza Merino

Filmazioa eta Inprimategia: BEPSA 

L.G.: BI-2022-2014      ISSN: 2386-98-95

Ale-kopurua: 8.000 ale      CC-BY-SA

Guk egiten ditugu, etxean aurki-
tzen ditugun materialak erabilita. 
Merkeago ateratzen da horrela; 
izan ere, mozorroak egun baterako 
bakarrik izan ohi dira.

IKER alejandro palomo
Berango

Aratusteak gorroto ditut, batez ere 
lan handia izaten dudalako egun 
horietan. Ordu txikietara arte lan 
egin behar izaten dut tabernan; ez 
daukat mozorrotzeko aukerarik.

IÑAKI BORONAT RUIZ
BERANGO

Seme-alabak izan nituenetik, mo-
zorroak erostea baino, guk egitea 
nahiago izaten dut; dibertigarria-
goa da. Baina, ez pentsa askoz 
merkeagoa denik!

MARIAN PIÑERO SANCHEZ
BERANGO

Umeakaz egonda, politagoa iza-
ten da mozorroak eurakaz egitea. 
Erostea oso aukera erraza da. Bes-
talde, zuk zeuk eginda, zelakoa 
gura duzun aukera dezakezu.

jone elorriaga garcia
BERANGO

Mozorroak egitea gustatzen zait; 
baina, denbora aldetik nahiko estu 
ibiltzen garenez, azken urteetan 
erosi behar izan ditugu. Hala ere, 
eskuz egitea politagoa da.

CRISTINA RODRIGUEZ ALVAREZ
BERANGO

Mozorroa josi 
ala erosi?

Otsailaren 3an San Blas eguna ospatuko 
dute Barrikan, besteak beste. Hori dela-eta, 
eztarria gaitzetatik babesteko koloretako 
kordelak erosteaz gainera, erroskillak ja-

teko eguna ere izango da. Erroskillak egiteko tradi-
ziozko errezeta bat ekarri dugu oraingoan orriotara, 
Zurikaldai-Neguri gozotegiarena. Denda zuzentzen 
duen Kimetz Garatek azaldu duenez, erroskilla ho-
riek egiteko bi masa batu beharra dago. Lehenengo-
rako, ura, gurina, gatza eta irina nahastuko ditugu; 
ondoren, masa horri arrautzak gehitzeko. Behin orea 
eginda, alde batera utzi, eta bigarrena egiteari ekin-
go diogu. Horretarako, gurina, azukre lustrea, arrau-
tzak, irina eta legamia nahastuko ditugu. Ore biak 

egin eta gero, batu eta anisagaz nahastuko ditugu. 
Ostean, erroskilla forma duten moldeetan ipiniko 
dugu orea, eta labe indartsu batean egosiko ditugu, 
200 gradura, azpialdea bakarrik isiotuta dagoela. 
Lehenengo egosketa horren ondoren, hozten utziko 
dugu. Jarraian, azukre lustre eta anisagaz nahastu-
tako merenge italiarrean blaitu, labea «suabeago» 
jarri, eta berriro egosiko dugu. Oraingoan, goialdea 
isiotuta eta 150 gradura, erroskillaren merenge-es-
taldura gogortzeko. Hori egindakoan, zerbitzatzeko 
prest egongo dira, San Blas eguna ospatzeko moka-
durik goxoena. Etxean egin gura ez dutenek kiloa 
32 euroan erosi ahal izango dute Zurikaldai-Neguri 
dendan bertan. 

San Blaserako, Zurikaldaiko 
erroskilla tradizionalak

Sukaldean

Zurikaldai-Neguri
Neguriko Etorbidea, 9 (Getxo)
Tel.: 944 911 487
www.pasteleriazurikaldai.com

OSAGAIAK: 
Gurina, gatza, ura, irina, arrautzak, azukre lustrea, 
legamia, anisa eta merenge italiarra.


